
RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF ENEMALTA CORPORATION’S FUEL PROCUREMENT (Kont.)

THE CHAIRMAN  (Onor. Jason Azzopardi):  Grazzi ħafna.  Inkomplu fejn ħallejna fl-aħħar seduta, u allura jkompli bl-istess ġurament is-Sur Pandolfino.  

Is-Sur Pandolfino daħal fil-Kamra.

THE CHAIRMAN:  Sur Pandolfino, infakkrek li għadek taħt ġurament.  Sinjuri kollegi, l-Iskrivana tal-Kumitat qed tgħidli li hawn talba mill-media biex jiffilmjaw l-ewwel ftit minuti.  Biex inkunu preċiżi, aħna konna qbilna li l-filming isir ma’ kull xhud ġdid, però sakemm ma jdumux jiffilmjaw, nagħtu dan il-permess.  Naqblu?  (Onor. Membri: Iva)  

Il-permess ingħata.

THE CHAIRMAN:  Sur Pandolfino, l-aħħar darba kont qed tagħmel id-dikjarazzjoni tiegħek.  Jekk ma baqgħalekx affarijiet x’tgħidilna, għandi xi domandi x’nagħmillek, qabel ma ovvjament jagħmlulek id-domandi l-kollegi.  Għandek xi affarijiet oħrajn outstanding li tixtieq tkompli tgħidilna?

IS-SUR PIPPO PANDOLFINO:  Le.  Grazzi talli erġajtu bgħattu għalija.  

THE CHAIRMAN:  Għax għadek ma spiċċajtx ix-xhieda, dik hija r-raġuni.

IS-SUR PIPPO PANDOLFINO:  Bħala statement, dawk kienu t-two main points li xtaqt nagħmel.  Naħseb li għedt biżżejjed dak li kelli ngħid fuqhom, u issa qiegħed disponibbli għall-mistoqsijiet li jista’ jkollkom.  
THE CHAIRMAN:  Fl-aħħar parti tax-xhieda tiegħek, jekk niftakar tajjeb, inti rreferejt għal paġna 87 tar-rapport, fejn inti għamilt riferenza għal żewġ allegazzjonijiet jew dikjarazzjonijiet – sejħilhom li trid – li kien hemm fir-rapport li inti ma qbiltx magħhom.  X’għandek xi tgħid?

IS-SUR PIPPO PANDOLFINO:  Li għedt l-aħħar darba huwa li jidher li, meta l-NAO għamlet analiżi tax-xiri kollu, ħadet l-impressjoni li l-Kumitat, li jien kont parti minnu f’dawn iż-żewġ okkażjonijiet, għażel li jixtri mingħand min ma kienx l-orħos, u l-aħħar darba għaddejtilkom dokumenti li juru li dan ma kienx il-każ għax aħna fil-fatt dejjem – għallinqas fil-kumitati li kont fihom jien – xtrajna mingħand min kien l-orħos, u kull darba ħadna discount fuq dak li kien diġà l-aħjar.  Fil-fatt ħadna discount ta’ madwar $1.4 miljun; jien għamilt analiżi ta’ bejn l-ewwel u t-tieni wieħed, u ħriġt differenza ta’ madwar $7 miljun.

THE CHAIRMAN:  Sakemm inti kont qed tokkupa l-karigi li kellek fl-Enemalta, qatt iltqajt personalment ma’ min kien qed jaġixxi bħala lobbyist, aġent, rappreżentant ta’ xi kumpaniji partikolari relatat mal-fuel procurement?

IS-SUR PIPPO PANDOLFINO:  Fil-kariga tiegħi tal-Enemalta ...  Forsi hawnhekk trid issir ftit distinzjoni bejn ix-xhieda li taw, pereżempju, ċ-Chairmen u dak li għamilt jien.  Iċ-Chairmen, kif qalu huma, kienu non-executive, u allura l-irwol tagħhom ewlieni fil-fuel procurement kien dak li jkunu fil-Kumitat; imbagħad hemm dak li aħna ngħidulhom supplier-customer relationship meta jiġu courtesy visits jew aħna mmorru għandhom, li jkun hemm dik ir-relazzjoni li tinżamm tajba.  Jien, ovvjament, l-irwol tiegħi kien ħafna iktar minn dak għar-raġuni li, pereżempju, wara l-Fuel Procurement Committee (FPC) meetings, jien, bl-għajnuna tal-Petroleum Division, kont inkompli l-proċess bħal, pereżempju, li dak li jkun ġie miftiehem fl-FPC isir f’kuntratt.  Affarijiet ta’ kuljum, bħal problemi ta’ supply, kwalità u shipments, minkejja li ma kenux l-irwol proprju taċ-Chief Financial Officer (CFO), qisu bħala tradizzjoni kien l-iktar bniedem li jidħol fihom, u speċjalment meta fi żmieni, meta kien hemm erba’ Chief Executive Officers (CEOs) f’ħames snin, kull meta spiċċa CEO u kien hemm vacuum, dak il-vacuum imlejtu jien, u sakemm iċ-CEO ġdid jidra, kont nagħmel dak l-irwol jien.  Allura, iva, jien kont niltaqa’ ma’ ħafna suppliers u nies li jirrappreżentawhom.

THE CHAIRMAN:  U kont tiltaqa’ one-to-one?

IS-SUR PIPPO PANDOLFINO:  Jiena ltqajt ma’ dawn in-nies kemm one-to-one u kemm ma’ nies oħra.  

THE CHAIRMAN:  Il-laqgħat one-to-one kienu jkunu regolari?

IS-SUR PIPPO PANDOLFINO:  Le, mhux regolari.

THE CHAIRMAN:  Kull kemm?

IS-SUR PIPPO PANDOLFINO:  Inti qed tgħid ġenerali, jew ma’ xi ħadd partikolari?

THE CHAIRMAN:  Għalissa kemm tgħidli li, pereżempju, f’sena kien ikollok “X” meetings, one-to-one.

IS-SUR PIPPO PANDOLFINO:  Le, is-soltu mhux regolari waħdi.  Jekk tkun operational issue ħafna drabi ssolviha over the phone, imma jekk ikun hemm bżonn tiltaqa’, tiltaqa’.  

THE CHAIRMAN:  Ħa nkun iktar preċiż, kellek laqgħat b’mod partikolari dwar tenders li jew ikunu miftuħa jew li qegħdin fil-pipeline biex joħorġu?

IS-SUR PIPPO PANDOLFINO:  Le, ma kontx niltaqa’ biex niddiskutu ...

THE CHAIRMAN:  Forsi mhux inti tlabtha, imma ħaddieħor talbek laqgħa.

IS-SUR PIPPO PANDOLFINO:  Le.  

THE CHAIRMAN:  Dan George Farrugia li ssemma u li għaddejjin proċeduri l-Qorti, li lkoll nafu bihom għax qegħdin fil-public domain, iltqajt miegħu?

IS-SUR PIPPO PANDOLFINO:  Iva.

THE CHAIRMAN:  Għaliex iltqajt miegħu?

IS-SUR PIPPO PANDOLFINO:  Kif kont narah jien, jew ejjew ngħidu l-Enemalta, hu kien il-local representative ta’ Totsa.  Kull meta kuntratt ma’ Totsa, l-ewwel nett konna nagħmluha ċar li dak li huwa commercial, jiġifieri contract prices, eċċ, dak konna niddiskutu dirett mat-traders, ma konniex niddiskutuhom ma’ George Farrugia.  George Farrugia la kien trader u lanqas konna narawh bħala broker.  Jiġifieri għal dak li huma prezzijiet, negozjati ta’ prezzijiet, eċċ eċċ, dejjem kienu jsiru dirett mat-trader bħala Kumitat, jew, jekk mhux bħala Kumitat, kienet tiġi request u ...

THE CHAIRMAN:  Però, b’mod partikolari, l-irwol ta’ George Farrugia x’kien?

IS-SUR PIPPO PANDOLFINO:  L-irwol tas-Sur Farrugia kien meta mbagħad tiġi għall-operattiv, bħal pereżempju, supplier who is not delivering, għandu cargo li se jiġi delayed u li lilna se toħolqilna jew tagħmlilna problema kbira.  Aħna ovvjament nagħfsu lit-trader; però meta jkollok xi ħadd lokali li huwa forsi iktar sensittiv għaċ-ċirkostanzi lokali u l-impatt ta’ dik iċ-ċirkostanza, ovvjament se jkun aktar kapaċi jagħfashom biex they deliver, u allura konna nitkellmu miegħu.  Dik kienet l-irwol tiegħu.  Pereżempju, niftakar inċident partikolari fejn konna se nispiċċaw bla diesel Malta, iffittajna, ffittajna u ffittajna sakemm fl-aħħar is-suppliers kienu ddevjaw vapur li suppost mar Napli u li minflok ġie Malta.  

THE CHAIRMAN:  U dwar din id-diversion kellek laqgħa mas-Sur Farrugia?

IS-SUR PIPPO PANDOLFINO:  No, it would be over the phone.

THE CHAIRMAN:  Jien qed nistaqsik b’mod partikolari u preċiż ħafna, inti vis-à-vis dan George Farrugia, aġent ta’ din il-kumpanija Totsa, kemm-il darba ltqajt?

IS-SUR PIPPO PANDOLFINO:  Iva.

THE CHAIRMAN:  Kienet xi ħaġa normali?

IS-SUR PIPPO PANDOLFINO:  Le, ma ngħidx li kienet normali.  Operational issues kienu jqumu regolari, meta jkunu personal issues ovvjament tiltaqa’ miegħu jekk hemm bżonn, jew jiġi l-uffiċċju ...

THE CHAIRMAN:  Kemm kont tiltaqa’ miegħu f’medda ta’ sena?

IS-SUR PIPPO PANDOLFINO:  Ma nafx bl-amment.  

THE CHAIRMAN:  Għaliex?  Kien ikun hemm daqstant li ma tistax tiftakar?

IS-SUR PIPPO PANDOLFINO:  Le, għax jien domt hemm ħames snin, u jaf il-perijodu jitbiddel.
  
THE CHAIRMAN:  Imma, pereżempju, kont tiltaqa’ darba fil-ġimgħa?  Darba fix-xahar?

IS-SUR PIPPO PANDOLFINO:  No.  

THE CHAIRMAN:  No xi tfisser?

IS-SUR PIPPO PANDOLFINO:  Le, mhux darba fil-ġimgħa, mhux darba fix-xahar.  Jista’ jkun kien hemm ġimgħa fejn niltaqa’ miegħu xi darbtejn tlieta għax tinqala’ xi ħaġa partikolari, u jista’ jkun hemm perijodu fejn ma jinqala’ xejn u ma niltaqax miegħu.

THE CHAIRMAN:  Ma’ aġenti oħra ta’ kumpaniji taż-żejt bħal George Farrugia kont tiltaqa’ bl-istess frekwenza?    

IS-SUR PIPPO PANDOLFINO:  Le, ma ngħidx li kien hemm ...

THE CHAIRMAN:  Għaliex ma’ George Farrugia iktar, skont l-impressjoni li qed tagħtini?

IS-SUR PIPPO PANDOLFINO:  Ħa ngħidlek għalfejn: ien qed ngħid George Farrugia dejjem bħala Totsa.

THE CHAIRMAN:  OK.

IS-SUR PIPPO PANDOLFINO:  Suppliers oħra, anke meta kienu jiġu għall-meetings, ħafna drabi kienu jiġu waħedhom, ma kenux iġibu lil xi ħadd lokali rappreżentant tagħhom, imma kienu jiġu waħedhom.  Meta kienet tinqala’ problema, ħafna drabi huma kienu jiktbu dirett jew aħna niktbu dirett, ħafna drabi ma kellhomx dak l-irwol ta’ hands-on operation person in Malta.  Fil-każ ta’ Totsa, ħafna drabi, meta kienu jiġu għal meeting – mhux dejjem, għax kien hemm okkażjonijiet meta ma kienx hemm –  ħafna drabi lil George Farrugia kienu jġibuh magħhom.  Anke jekk kienet tinqala’, pereżempju, operational issue, ħafna drabi kienu jikkupjawh f’email.  Hu kien qisu l-operations manager jew l-operational person tagħhom hawn Malta.  Fil-fatt, anke meta kienu ġġieldu l-aħwa bejniethom, fil-gazzetti kien hemm irrapportat li Total qalu li huma lilu jridu, għax he was the guy with experience of handling complex issues of cargo deliveries u affarijiet bħal dawn.

THE CHAIRMAN:  George Farrugia qatt offrielek jew wegħdek rigali?

IS-SUR PIPPO PANDOLFINO:  Ma nafx jekk huwiex il-lok ta’ dawn il-mistoqsijiet hawnhekk!

THE CHAIRMAN:  Iva.

IS-SUR PIPPO PANDOLFINO:  Meta qed tgħidli rigali ...

THE CHAIRMAN:  Qed nuża kelma wiesgħa ħafna.

IS-SUR PIPPO PANDOLFINO:  Jekk tgħidli George Farrugia lili qattx offrieli flus jew rigali personali ngħidlek le; imma jekk tgħidli – u again mhux bħala George Farrugia – ħadtx seasonal u Christmas gifts, eċċ, ngħidlek li iva, ħadt; ħadt mal-gifts l-oħra li ħadt.

THE CHAIRMAN:  Jekk niftakar tajjeb, fil-bidu tax-xhieda tiegħek għedt li qed taħdem ma’ kumpanija ...  X’jisimha l-kumpanija?

IS-SUR PIPPO PANDOLFINO:  Ħalli nerġa’ mmur pass lura, ħalli nkun ċar daqs il-kristall.  Lili, George Farrugia, lili qatt m’offrieli flus jew affarijiet simili ...

THE CHAIRMAN:  M’hemmx għalfejn joffrilek flus, anke affarijiet oħrajn.

IS-SUR PIPPO PANDOLFINO:  ... jew affarijiet ta’ valur sostanzjali biex lili b’xi mod jinfluwenzani.  Jiena, mingħand George Farrugia, bħal ħafna nies oħra u fuel suppliers oħra, kont nirċievi Christmas gifts, però mhux mingħand George Farrugia personali, imma bħala George Farrugia rappreżentant ta’ Totsa.  Jekk nirċievi mingħand Lukoil, kont ngħid li rċevejt mingħand Lukoil, u jekk mingħand suppliers oħra, l-istess.  U din kienet permessa wkoll bil-kuntratt tiegħi.  

THE CHAIRMAN:  X’jiġifieri?

IS-SUR PIPPO PANDOLFINO:  Li jien nirċievi seasonal gifts.

THE CHAIRMAN:  Kienet imniżżla fil-kuntratt?

IS-SUR PIPPO PANDOLFINO:  Iva.

THE CHAIRMAN:  Qed issemmi l-kuntratt, għandi impressjoni li kien hawn talba tal-Onor. Busuttil – ma nafx jekk waslitx għandek – għal kopja tal-kuntratt tax-xogħol tiegħek.  Għaddejnihilu lis-Sur Pandolfino dik it-talba?

IS-SUR PIPPO PANDOLFINO:  Iva.

THE CHAIRMAN:  Qiegħed hawnhekk?

IS-SUR PIPPO PANDOLFINO:  Iva.

THE CHAIRMAN:  Tajjeb.  Mela issa jkollok id-domandi fuq hekk mingħand l-Onor. Busuttil.  Idealment tippreżentalna kopja, jekk jogħġbok. La semmejna l-kuntratt tax-xogħol, fejn hemm miktub dan li qed tgħid?

IS-SUR PIPPO PANDOLFINO:  Klawsola 2 tad-dokument anness mal-kuntratt tgħid li:  “Employees shall not accept gifts (including hospitality) from any supplier, client or business associate with the Corporation, except for seasonal and other gifts of low value, or which are in the ordinary course of business.  In the event that an offer of such gifts is made and the refusal thereof is liable to cause offence, the employee concerned should consult with the Chief Executive Officer in order to avoid compromising the interests of the Corporation.”.

THE CHAIRMAN:  U llum fejn taħdem?

IS-SUR PIPPO PANDOLFINO:  Jien illum naħdem ma’ kumpanija jisimgħa Island Bunker Oil Ltd (IBOL).
 
ONOR. OWEN BONNICI:  Jista’ jagħtina kopja tal-kuntratt?

THE CHAIRMAN:  Iva, l-intiża hi li se jkun iċċirkolat.  Sur Pandolfino, inti m’għandekx diffikultà li tippreżentah, hux hekk?

IS-SUR PIPPO PANDOLFINO:  Nistgħu nagħmluha wara għax xtaqt ngħid ħaġa fuqu?

THE CHAIRMAN:  X’inhi din ix-xi ħaġa ħa neħilsuha?

IS-SUR PIPPO PANDOLFINO:  Kif ovvjament stajtu qrajtu fil-gazzetta, milli nista’ nifhem l-Enemalta marret tfittex il-personal file tiegħi u dan ma nstabx.  Daħlet il-Pulizija u ġiet reported fil-gazzetti fejn kważi tieħu l-impressjoni li jien b’xi mod kelli x’naqsam ma’ dan il-file personali tiegħi li l-Enemalta ma sabitx.  Jien, ovvjament, dakinhar stess, ktibt lill-Enemalta fejn offrejt li ngħaddilhom il-kopji tiegħi tal-kuntratt biex, jekk huma jridu jerġgħu jibnu l-file tiegħi, jkunu jistgħu jagħmlu dan.  Milli nista’ nifhem, imbagħad il-file tiegħi nstab għand l-Enemalta għax imbagħad ħarġu stqarrija, però l-konferma eżatt mingħand l-Enemalta li l-file personali tiegħi nstab qatt ma tawhieli l-Enemalta.  

THE CHAIRMAN:  Meta tgħid “milli nista’ nifhem”, kif qed tasal għal din il-konklużjoni?

IS-SUR PIPPO PANDOLFINO:  Għax l-Enemalta ħarġet press release fejn ingħad li  nstab, u qalet ukoll li mhux tiegħi biss kien nieqes imma kien hemm ħafna oħra.

THE CHAIRMAN:  Ħalli ma mmorrux ‘il hinn mill-punt.  Hawnhekk hawn talba biex dak il-kuntratt ikun ippreżentat.

IS-SUR PIPPO PANDOLFINO:  Fil-fatt jien ġibt miegħi l-ittra li bgħatt lill-Enemalta u  dokumenti oħra li bgħatt lill-Enemalta biex huma jkunu jistgħu jibnu l-file.  Kemm domt l-Enemalta, jien kelli żewġ kuntratti, u jien ġibt kemm l-ewwel kuntratt, kif ukoll it-tieni kuntratt.  Jien neħħejt minn fuqhom l-affarijiet personali, jiġifieri l-ID card number u l-indirizz tiegħi.  Neħħejt ukoll, jekk ma toġġezzjonawx intom, is-salarju, għax ma nafx jekk għandux rilevanza.  Biex inkun onest, ma nafx kemm għandu jkun magħmul pubbliku.  

THE CHAIRMAN:  F’dan l-istadju ppreżentah, jekk ikun hawn xi Deputat tal-Kumitat li jagħmel talba biex il-kuntratt jarah fl-intier tiegħu ...  L-Onor. Owen Bonnici.

ONOR. OWEN BONNICI (Segretarju Parlamentari għall-Ġustizzja):  Fejn hemm informazzjoni personali, dik ma hija affari ta’ ħadd; imma s-salarju huwa affari ta’ kulħadd, it’s in the public interest.

THE CHAIRMAN:  Jiġifieri li qed jingħad huwa li l-indirizz u l-ID card number m’hemmx oġġezzjoni li ...

IS-SUR PIPPO PANDOLFINO:  Kollox sew.  

THE CHAIRMAN:  Mela dawk se jiġu ppreżentati, apparti d-dettalji personali, as is.

IS-SUR PIPPO PANDOLFINO:  Hekk hu.

THE CHAIRMAN:  Ħalli nersaq lejn il-konklużjoni min-naħa tiegħi ...

IS-SUR PIPPO PANDOLFINO:  Ma nafx jekk hemmx bżonn li jiġi magħmul pubbliku.  

THE CHAIRMAN:  Ma ninsewx li qed nitkellmu fuq kuntratt ta’ uffiċjal pubbliku f’korporazzjoni pubblika.  

IS-SUR PIPPO PANDOLFINO:  Yes, but it is still a private contract, with data protection ...

THE CHAIRMAN:  Le, mhux bl-indirizz u l-ID card number tiegħek.  Dawk le, imma l-kumplament napprezza ...

IS-SUR PIPPO PANDOLFINO:  Tajjeb; mela se ngħaddilkom kopja li fiha l-unika ħaġa li hemm imħassra hija l-ID card number tiegħi u l-indirizz privat tiegħi.  Kif għedt, qed nagħtikom ukoll l-affarijiet kollha li jien bgħatt lill-Enemalta by email.

THE CHAIRMAN:  Inti taħdem ma’ Island Bunkers Ltd?  

IS-SUR PIPPO PANDOLFINO:  Jien naħdem ma’ Island Bunker Oils Ltd.  

THE CHAIRMAN:  Kemm ilek taħdem magħha?

IS-SUR PIPPO PANDOLFINO:  Ili naħdem ma’ din il-kumpanija minn wara li tlaqt lill-Enemalta, jiġifieri minn Marzu-April 2009.

THE CHAIRMAN:  Meta spiċċajt mill-Enemalta u dħalt ma’ din IBOL, kemm għadda żmien?

IS-SUR PIPPO PANDOLFINO:  Jien tlaqt mill-Enemalta, u mort naħdem ma’ IBOL.

THE CHAIRMAN:  Il-gap ta’ żmien kemm kien?

IS-SUR PIPPO PANDOLFINO:  Ġranet – probabbilment kien hemm overlap bejn leave. 

THE CHAIRMAN:  Mela għandi nifhem li l-kuntatt sar waqt li inti kont għadek qed tokkupa l-kariga ġewwa l-Enemalta.

IS-SUR PIPPO PANDOLFINO:  Hekk hu.

THE CHAIRMAN:  Min min sar il-kuntatt?

IS-SUR PIPPO PANDOLFINO:  Il-kuntatt sar minn Tancred Tabone.

THE CHAIRMAN:  F’liema kapaċità?

IS-SUR PIPPO PANDOLFINO:  Dak iż-żmien hu kien sar Direttur, jew ma nafx x’kien eżatt, ta’ IBOL.  Jien kont nafu fis-sens li, meta dħalt l-Enemalta, inzerta li kien Chairman hu.  Ovvjament, għamilt xi sena u nofs naħdem miegħu, u ovvjament ħallejt impressjoni tajba miegħu għax kellhom bżonn CFO fl-2009.  Peress li fl-2008 kien hemm il-financial crisis, riedu lil xi ħadd bi strong financial backing; he approached me, jien kont diġà qed nikkunsidra li niltaq mill-Enemalta u kont diġà qed nitkellem ma’ nies oħra, u kont diġà mort għal xi interviews, u din rajtha bħala a good possible move għax kien bniedem li nafu eċċ, u mort.  Forsi nista’ inżid ngħid li jien f’ħajti għamilt 12-il sena il-Bank of Valletta, għamilt tliet snin l-Airmalta, għamilt tliet snin mal-privat, imbagħad kont għamilt ħames snin mal-Enemalta.  Kull meta nidħol naħdem x’imkien, dejjem ngħid li nagħmel żgur minimum ta’ three, four years u wara three, four years I keep my options open.  

THE CHAIRMAN:  Jiġifieri reġa’ wasal iż-żmien li terġa’ tagħmel pass ‘il quddiem?  Għax issa għaddew erba’ snin.

IS-SUR PIPPO PANDOLFINO:  Dik imbagħad niddeċidiha jien ovvjament.

THE CHAIRMAN:  Jiġifieri s’issa m’hemmx xi ħsieb li titlaq?

IS-SUR PIPPO PANDOLFINO:  Le.

THE CHAIRMAN:  Imma dak iż-żmien kont qiegħed ...

IS-SUR PIPPO PANDOLFINO:  Dak iż-żmien I was considering other options.  David Spiteri Gingell semma l-problemi li kellna ta’ nuqqas ta’ riżorsi mill-Finance Department, pressures, eċċ; telqu erba’ CEOs in five years, li huwa wkoll indikattiv tal-pressures li hemm fl-Enemalta, u ovvjament ...

THE CHAIRMAN:  Din hija l-istess kumpanija li fir-rapport tal-Awditur tissemma, u tissemma b’mod partikolari f’kuntest partikolari.  Taf biżżejjed il-kuntest x’inhu – kienet tingħata kuntratti b’mod dirett mill-Enemalta pending din il-famuża privatisation li jidher li kienet qed tkun posposta, minkejja li kienet qiegħda tiġi mwiegħda, skont kif jingħad fir-rapport tal-Awditur.  X’taf inti fuq dawn il-kuntratti li ngħatat u li jissemmew fir-rapport tal-Awditur, il-kumpanija li effettivament bdejt taħdem magħha ftit ġranet wara li tlaqt mill-Enemalta?

IS-SUR PIPPO PANDOLFINO:  Li nista’ ngħid f’dan ir-rigward hu li ...  L-ewwel nett, kif qal l-Awditur, IBOL ħadu l-initial barging by tender.  Jekk jien kontx f’dak it-Tender Subcommittee li actually għamel l-awarding jew le, ma naħsibx; jista’ jkun, però ma naħsibx.  F’paragrafu 2.5.23 li hemm f’paġna 151 tar-rapport tal-Awditur, hemm li l-ewwel parti tal-kuntratt l-IBOL ħaditu b’tender.  Imbagħad, f’Jannar 2009, l-Enemalta ddeċidiet li ġġedded il-kuntratt lill-kumpanija, u wara kompla jiġi mġedded; però jien se nidħol speċjalment fuq meta jien kont fl-Enemalta, allavolja ...

THE CHAIRMAN:  Skużani ftit, meta kien qed jiġġedded il-kuntratt ma’ din il-kumpanija partikolari, iċ-Chairman tal-Enemalta min kien?

IS-SUR PIPPO PANDOLFINO:  Kien Alex Tranter.

THE CHAIRMAN:  U f’dan il-perijodu, Tancred Tabone fejn kien?

IS-SUR PIPPO PANDOLFINO:  Ma kellu x’jaqsam xejn mal-Enemalta.

THE CHAIRMAN:  Kien mal-IBOL?

IS-SUR PIPPO PANDOLFINO:  Hekk mingħalija. Mela f’paragrafu 2.5.23 hawn mitkub hekk:

“NAO has notable reservations with respect to the reasons put forward by Enemalta in favour of extending such contracts.  Reference to the privatisation of the Petroleum Division was first documented in Enemalta Corporation’s 2006 Annual Report, and subsequently made reference to in the Annual Reports of 2008, 2009 and 2010, and therefore, its influence in conditioning Enemalta’s decision to extend such contracts on an ad hoc basis is somewhat tenuous.”

Jien qed nitkellem speċjalment għall-ewwel extension, jiġifieri dik ta’ Jannar 2009.  Again, f’dan ir-rapport ma jissemma xejn li f’20 ta’ Novembru 2008, li huwa xahrejn qabel ma ġġedded l-ewwel darba ...  Se naqra minn Reuters ...

THE CHAIRMAN:  M’hemmx għalfejn ngħidlek li dak li taqra minnu jrid ikun ippreżentat.  

IS-SUR PIPPO PANDOLFINO:  Din tat-20th November 2008 bit-titlu “Dutch BB Energy preferred bidder for Malta oil co”.  Imbagħad tgħid li:  “Unlisted Dutch oil and gas group BB Energy BV has been named preferred bidder in the privatisation of the Petroleum Divison of Maltese state-owned Enemalta Corporation, the Government said on Thursday ...”, u tkompli.  Qed insemmi din għax jekk taqra r-report – forsi għax ma kenux jafu, jew forsi għax ma ġewx infurmati, jew għax dak iż-żmien ma kienx hemm nies – qisek tieħu l-impressjoni li l-privatisation was a pie in the  sky, dejjem ġejja, ġejja, ġejja u ma tasal qatt.  

ONOR. OWEN BONNICI:  Naqblu li l-privatisation baqgħet ma ġietx?

IS-SUR PIPPO PANDOLFINO:  Yes, però jien qed ngħid li meta n-nies tal-Enemalta, li nista’ ngħidilkom li ma kontx jien, ħadu d-deċiżjoni, f’Jannar 2009, li kuntratt bħal dan iġedduh, ma ħaduhx qisu l-privatisation mhux se ssir, imma ħaduh f’ambjent li kellek proċess ta’ privatisation; kienu għamlu data room, kienu għamlu l-kuntratti kollha f’dik id-data room, u allura kull min kien imħajjar jidħol għall-privatisation kellu d-dokumenti, u kien hemm announcement tal-Gvern li l-Petroleum Division tal-Enemalta se tiġi privatised to the extent li kien hemm  a mentioned preferred bidder.  Jiġifieri dak iż-żmien li bniedem jgħid li din se tiġri ...  If you go a step backwards, a few months earlier kienet ġiet privatised il-Gas Division tal-Enemalta, jiġifieri ma kenitx xi ħaġa li n-nies tal-Enemalta ma kellhomx għalfejn jaħsbu li se tiġri; ovvjament baqgħet dejjem tkaxkar u eventwalment ma seħħitx.  

THE CHAIRMAN:  Personalment għalxiex tattribwixxi l-fatt li din il-privatisation li kienet imħabbra ma seħħitx?

IS-SUR PIPPO PANDOLFINO:  M’għandix idea.  

THE CHAIRMAN:  M’intix infurmat.

IS-SUR PIPPO PANDOLFINO:  L-ewwel nett, jiena ma kontx involut min-naħa tal-Enemalta fil-proċess tal-privatisation; il-proċess kollu kien immexxi mill-Privatisation Unit mal-Gvern dirett.  Ovvjament, kull meta staqsew għal informazzjoni, jien kont nagħtihom l-informazzjoni; però jien la kont il-contact person at Enemalta on privatisation, la kont parti mill-kumitat li kien qed jidderiġiha, u lanqas kont involut fin-negotiations: jiġifieri, għalfejn ma ġratx m’għandix idea.  

THE CHAIRMAN:  Fuq livell ta’ etika,  kif tħares lejn il-fatt li kont tokkupa pożizzjoni pjuttost għolja f’korporazzjoni pubblika u, in a matter of days, fi kliemek stess, dħalt ma’ kumpanija privata li għandi nifhem gawdiet mill-fatt li ma kienx hemm din il-privatisation?  M’iniex qed ngħidlek li minħabba fik ma saritx il-privatisation, għax il-privatisation jieħu ħsiebha l-Privatisation Unit; però fuq livell ta’ etika xtaqt nara ftit il-feel tiegħek, your take, kif tħares lejha.  Għax, in a matter of days, dħalt taħdem f’kumpanija li definittivament  kellha ċerti interessi wkoll kummerċjalment, u biex tgħaxxaqha kien hemm min hu involut f’din il-kumpanija li tressaq il-Qorti wkoll fuq akkużi serji ħafna.  Allura, kif tħares lejha?

IS-SUR PIPPO PANDOLFINO:  Jien mort naħdem ma’ IBOL li mhijiex l-istess business section, u mhijiex l-istess settur, li hija l-Enemalta.  IBOL qiegħda fil-bunkering, which is the supply of fuels to yachts, boats and ships; it is mostly fuel oil and gas oil.  Jekk tħares lejn it-total market, tara li it is quite large: huwa ikbar miż-żejt kollu li tixtri l-Enemalta.  Enemalta does not compete in that sector because Enemalta does not sell gas oil to boats and ships and yachts, anzi it supports the industry billi l-Enemalta stores gas oil for bunker companies –  mhux l-IBOL, imma terzi bħal Totsa, Colmar u Weiti – and those bunker companies lift oil from trader storing at Enemalta, and Enemalta takes storage fees as well.  So any idea li IBOL u Enemalta are in any way competing with each other mhuwiex korrett; l-Enemalta u l-IBOL do  not compete.

THE CHAIRMAN:  Min-naħa tiegħi, jien eżawrejt id-domandi.  Ma nafx jekk l-Onor. Fenech Adami għandux xi domandi x’jagħmel biex, fil-każ, naqilbu għan-naħa tal-Gvern.

ONOR. FENECH ADAMI:  Jien mhux domanda waħda għandi.  Jekk fil-każ jibdew in-naħa tal-Gvern, imbagħad nagħmilhom wara.

THE CHAIRMAN:  L-Onor. Bonnici.

ONOR. OWEN BONNICI: Sur Pandolfino, inti qed tgħid li l-MOBC u l-IBOL mhumiex kompetituri?

IS-SUR PIPPO PANDOLFINO:  MOBC hija tal-Gvern, mhux tal-kumpanija fejn naħdem jien.  Meta jien dħalt mal-IBOL ...  Fil-kariga tiegħi tal-Enemalta jien ma kelli assolutament xejn x’naqsam mal-MOBC.  Kien hemm common shareholder li huwa l-Gvern, però fir-role tiegħi ta’ CFO Enemalta, ma kelli l-ebda role fl-MOBC.  Ovvjament, in-nies fl-MOBC nafhom; però ma kellix role f’dik il-kumpannija.  Meta jiena tlaqt mill- Enemalta u mort mal-IBOL, dawn kienu klijenti tal-MOBC għax kellhom storage agreement, u allura IBOL kienu a client, kienu prattikament the main client, of MOBC.

ONOR. OWEN BONNICI:  Id-domanda tiegħi hija jekk taqbilx li sas-sena 2004 l-MOBC kienet tagħmel il-bunkering operations ukoll.

IS-SUR PIPPO PANDOLFINO:  Iva, sas-sena 2004, MOBC kienet tagħmel bunkering; però jien fl-2004 ma kontx l-Enemalta, jiġifieri mhijiex xi ħaġa li għandi esperjenza fiha first hand. 

ONOR. OWEN BONNICI:  Issa dik se niġu għaliha.  L-ewwel inti għedt li l-MOBC ma tagħmilx bunkering, filwaqt li IBOL tagħmel il-bunkering,  u allura they are not competitors. 

IS-SUR PIPPO PANDOLFINO:  No, jien m’għedtx hekk.  Jien għidt li l-Enemalta ma tagħmilx il-bunkering, mhux l-MOBC.  Jiena m’għandi x’naqsam xejn mal-MOBC, ma kelli qatt x’naqsam mal-MOBC.  L-Enemalta ma tagħmilx bunkering.

ONOR. OWEN BONNICI:  Illum l-MOBC tagħmel bunkering?

IS-SUR PIPPO PANDOLFINO:  No.

ONOR. OWEN BONNICI:  Kienet tagħmel bunkering?

IS-SUR PIPPO PANDOLFINO:  L-MOBC kienet tagħmel bunkering sas-sena 2004, u jiena kont qiegħed il-Parlament meta l-Ministru ta’ dak iż-żmien kien iddikjara li l-Gvern qed jimxi f’direzzjoni ta’ liberalisation tas-swieq, li l-Gvern mhux qiegħed hemmhekk biex jikkompeti mas-settur privat, u għalhekk l-MOBC kienet se tieqaf milli tkun a trading company u minflok se tinqaleb bħala storage company u ma tagħmilx il-bunkers.   

ONOR. OWEN BONNICI:  Mela fl-2004  ittieħdet deċiżjoni li l-MOBC ma tibqax tagħmel bunkering services.  Naqblu li, fl-2004, iċ-Chairman tal-MOBC u tal-Enemalta kien is-Sur Tancred Tabone?

IS-SUR PIPPO PANDOLFINO:  Ħalli mmur pass lura.   L-ewwel nett, jien ma nistax nara r-rilevanza ta’ dan mar-rapport tal-NAO. 

ONOR. OWEN BONNICI:  Bid-dovut rispett, dik narawha aħna.

IS-SUR PIPPO PANDOLFINO:  Iva, Tancred Tabone kien iċ-Chairman tal-Enemalta fl-2004, però qatt ma kelli Board Meeting miegħu, qatt ma kien il-boss tiegħi, u allura ma nistax ngħid b’ċertezza.  Mingħalija kien ukoll Chairman tal-MOBC.
ONOR. OWEN BONNICI:  Fil-fatt Tancred Tabone kien Chairman tal-MOBC bejn l-1999 u l-2005, u Chairman tal-Enemalta sal-2005, u allura fl-2004 kien Chairman tal-Enemalta u tal-MOBC.  Inti meta bdejt taħdem mal-Enemalta?

IS-SUR PIPPO PANDOLFINO:  Jien bdejt naħdem mal-Enemalta f’1st March, 2004.

ONOR. OWEN BONNICI:  Fl-2004, fejn id-deċiżjoni tal-Gvern kienet li l-bunkering operations tal-MOBC jieqfu – inħalli għal min jifhem, li se jitilgħu aktar tard, biex jgħidu kemm kienet deċiżjoni għaqlija jew le – inti diġà kont fl-Enemalta, Tancred Tabone kien Chairman u kien ukoll Chairman tal-MOBC.  L-IBOL kienet teżisti dak iż-żmien?

IS-SUR PIPPO PANDOLFINO:  Yes.  

ONOR. OWEN BONNICI:  U ta’ min kienet dak iż-żmien l-IBOL?

IS-SUR PIPPO PANDOLFINO:  Ma nafx eżattament.  Hemm kawża l-Qorti, imma min kienu x-shareholders dak iż-żmien ma nafx.  Illum nista’ ngħidlek għax naħdem magħhom,  imma min kien hemm fl-2003 u fl-2004 eżatt ma nafx.

ONOR. OWEN BONNICI:  Ma tafx, m’għandekx idea.

IS-SUR PIPPO PANDOLFINO:  Ma nistax ngħidlek b’ċertezza.  

ONOR. OWEN BONNICI:  Jiġifieri li Tancred Tabone kien warajha ma tafx.

IS-SUR PIPPO PANDOLFINO:  No.

ONOR. OWEN BONNICI:  U li Tancred Tabone ħa parir biex waqt li jkun Chairman tal-Enemalta u tal-MOBC, ikun jista’ ukoll jiftaħ kumpaniji ħalli jkunu wkoll sid tal-IBOL ma tafhiex lanqas, hux hekk?

IS-SUR PIPPO PANDOLFINO:  Ma naħsibx li jien huwa l-persuna li dan it-tip ta’ mistoqsijiet ...

THE CHAIRMAN:  Ħu paċenzja bija.  L-Onor. Bonnici qed jistaqsik id-domandi; twieġeb safejn taf u kif taf.  Jekk taf, twieġeb; jekk ma tafx, twieġeb li ma tafx.  Però, jekk taf, għandek obbligu twieġeb.

ONOR. OWEN  BONNICI: Ma tafx li Tancred Tabone fl-2004 kien il-moħħ flimkien ma’ ħaddieħor tal-IBOL?

IS-SUR PIPPO PANDOLFINO:  No. 

ONOR. OWEN  BONNICI:  U ma tafx li ma’ Tancred Tabone kien hemm Frank Sammut, is-Sur Portelli u persuna oħra?  Ma tafhomx dawn l-affarijiet?

IS-SUR PIPPO PANDOLFINO:  Jiena naf dak li hemm fil-gazzetti.  Dawn l-alleged charges, lanqas naf jekk humiex hekk ...  

ONOR. OWEN BONNICI:  Hemm ħafna affarijiet li ma tafhomx.  

IS-SUR PIPPO PANDOLFINO:  No.  Jien naf ħafna affarijiet li huma relatati miegħi; imma min huma x-shareholders ta’ kumpaniji privati, ma nafx.  

ONOR. OWEN BONNICI: Inti tajtni x’nifhem li lil Tancred Tabone sirt tafu l-Enemalta.

IS-SUR PIPPO PANDOLFINO:  Jien naħseb li min hu Tancred Tabone kulħadd jaf għax kien persuna prominenti, so I knew who Tancred Tabone was because of his personality.  I also knew that he was the owner of Forestals, etc.; però personally I did not know him.  Jiġifieri meta qed ngħid I did not know him, jekk qed nimxi fit-triq m’iniex se nieqaf inkellmu, naf  li hu hu, forsi hu jaf li jien jien, però daqshekk.

ONOR. OWEN BONNICI:  Is-segretarja jew Personal Assistant (PA) ta’ Tancred Tabone, ċerta Simone Bianchi, tiġi minnek?

IS-SUR PIPPO PANDOLFINO:  Yes.

ONOR. OWEN BONNICI:  Kif tiġu minn xulxin?

IS-SUR PIPPO PANDOLFINO:  Tiġi oħt il-mara tiegħi.

ONOR. OWEN BONNICI:  Ilha taħdem ma’ Tancred Tabone oħt il-mara tiegħek?

IS-SUR PIPPO PANDOLFINO:  Iva, ilha taħdem.

ONOR. OWEN BONNICI:  Meta bdiet taħdem ma’ Tancred Tabone oħt il-mara tiegħek?

IS-SUR PIPPO PANDOLFINO:  Eżatt ma nafx.

ONOR. OWEN BONNICI:  Bejn wieħed u ieħor.

IS-SUR PIPPO PANDOLFINO:  M’għandix idea.  

ONOR. OWEN BONNICI:  No idea, hux hekk?

IS-SUR PIPPO PANDOLFINO:  Eżatt meta bdiet taħdem ma nafx, jiġifieri jekk hux fl-2000, fl-2001, fl-2002, fl-2003 u fl-2004 ma nafx, però meta jiena dħalt mal-Enemalta, iva, Simone was his PA.  

ONOR. OWEN  BONNICI:  Jiġifieri oħt il-mara tiegħek kienet diġà taħdem bħala PA ta’ Tancred Tabone.   Naqblu li Virtù Ferries, is-Sur Portelli, kellu sehem f’IBOL?

IS-SUR PIPPO PANDOLFINO:  Minn dak li jidher fil-gazzetti, iva jidher li kellu.

ONOR. OWEN BONNICI:  Is-sinjura tiegħek taħdem ma’ Virtù Ferries?

IS-SUR PIPPO PANDOLFINO:  No, is-sinjura tiegħi qatt f’ħajjitha ma ħadmet ma’ Virtù Ferries u lanqas ma’ kumpanija sussidjarja tagħha, xejn.

ONOR. OWEN  BONNICI:   Tista’ tgħidilna jekk Tancred Tabone fl-2004 kienx il-moħħ wara l-IBOL?  Inti qed tgħid li ma tistax tgħid.  Meta allura sirt taf li Tancred Tabone kien il-moħħ wara IBOL?

IS-SUR PIPPO PANDOLFINO:  Tancred Tabone waqqaft il-kuntatt miegħu fl-2005.   Wara l-2005, ovvjament jekk konna niltaqgħu x’imkien, kont inkellmu; però ma kellix kuntatt miegħu l-ħin kollu.  Wara li spiċċa minn Chairman l-Enemalta, il-kuntatt tiegħi ma’ Tancred Tabone prattikament waqaf, imma ma jfissirx li jekk kont inkun qiegħed f’party jew function ma nkellmux.

ONOR. OWEN BONNICI:  Imma meta beda l-involviment, safejn taf inti, ta’ Tancred Tabone f’IBOL?  Jien qed ngħidlek mis-sena 2004.

IS-SUR PIPPO PANDOLFINO:  Ma nafx eżatt.  

ONOR. OWEN BONNICI:  Jien qed ngħidlek li Tancred Tabone diġà kien involut bil-moħbi ma’ IBOL, kompetitriċi ta’ MOBC, meta hu kien imexxi l-MOBC.  

IS-SUR PIPPO PANDOLFINO:  Imma jien ma nafx.

ONOR. OWEN BONNICI:  Meta sirt taf li Tancred Tabone kien involut f’IBOL?

IS-SUR PIPPO PANDOLFINO:  Eżatt meta ma nafx, però meta kellimni l-ewwel darba li kien lejn Jannar 2009, ovvjament kien involut ma’ IBOL.

ONOR. OWEN BONNICI:  Bħala xiex?  Għax inti l-ewwel għedt bħala “Direttur jew ma nafx”.

IS-SUR PIPPO PANDOLFINO:  Qed nassumi li Direttur. Mhux nassumi, Direttur kien.  F’Jannar 2009 kien Direttur.

ONOR. OWEN BONNICI:  Jiġifieri oħt il-mara tiegħek hija segretarja ta’ Tancred Tabone, u tridni verament nemmen li ma kontx taf jekk Tancred Tabone kienx involut f’IBOL fl-2004? 

IS-SUR PIPPO PANDOLFINO:  Jiena x’interess għandi li noqgħod nistaqsi lil oħt il-mara tiegħi x’investimenti għandu ċ-Chairman tal-Enemalta?

ONOR. OWEN BONNICI:  Jiġifieri ma kellek ebda interess, hux hekk?

IS-SUR PIPPO PANDOLFINO:   Le.  Naf li għandu ħafna investimenti, imma jien m’iniex se noqgħod nistaqsi lis-segretarja tiegħu, li tiġi oħt il-mara tiegħi, x’kumpaniji  għandu.

ONOR. OWEN BONNICI:  Fl-2004, inti kont diġà CFO tal-Enemalta.  Fejn tidħol id-deċiżjoni li l-MOBC ma tibqax jagħmel bunkering, inti kont involut b’xi mod?

IS-SUR PIPPO PANDOLFINO: No, absolutely no.  
ONOR. OWEN BONNICI:  Is-Sur Tabone iddiskutiha miegħek?

IS-SUR PIPPO PANDOLFINO:  No.

ONOR. OWEN BONNICI:  Taqbel miegħi li Frank Sammut ma baqax konsulent ta’ Tancred Tabone fl-2004?

IS-SUR PIPPO PANDOLFINO:  Li kien ġara dak iż-żmien – din tista’ issibha fid-debates tal-Parlament, u jiena niftakarhom għax kont hemmhekk, u kienet l-ewwel esperjenza tiegħi u allura niftakar – il-Ministru ta’ dakinhar kien iddikjara li l-MOBC mhijiex se tibqa’ tikkompeti fil-bunkering mas-settur privat, u kien qal ukoll li Frank Sammut, li dakinhar kien CEO ta’ MOBC, kien se jiġi redundant, u fil-fatt ġie redundant.

ONOR. OWEN BONNICI:  Taf  fejn  mar jaħdem Frank Sammut wara li ġie redundant mill-MOBC?

IS-SUR PIPPO PANDOLFINO:  Minn dak li ħareġ fil-gazzetti jidher li dan kellu x’jaqsam mal-IBOL.

ONOR. OWEN BONNICI:  Jiġifieri inti qed tgħidli li Frank Sammut, kif spiċċa minn Chairman ta’ MOBC, mar jaħdem, bħalma għamilt int ...

IS-SUR PIPPO PANDOLFINO:  M’iniex qed ngħid hekk.  Qed ngħid li minn dak li hemm fil-gazzetti, hu kellu x’jaqsam ma’ IBOL.  

ONOR. OWEN BONNICI:  U milli taf inti, hux hekk?

IS-SUR PIPPO PANDOLFINO:  Hemm dik l-allegazzjoni.

ONOR. OWEN BONNICI: Jien qed nistaqsik inti x’taf. Sur Pandolfino, inti bniedem intelliġenti ħafna.  Taf tgħidli jekk hux veru jew le li s-Sur Frank Sammut kif spiċċa mal-Korporazzjoni Enemalta – bħalek eżatt din – mar jaħdem ma’ IBOL?

IS-SUR PIPPO PANDOLFINO:  Ma nistax nirrispondik għax lil Frank Sammut kont nafu ftit, meta ngħid ftit veru ftit għax iltqajt miegħu ftit l-Enemalta fil-perijodu li għamilna flimkien, forsi għamilna tliet xhur flimkien, hu bħala konsulent taċ-Chairman  u jien bħala CFO, u f’dak il-perijodu żgħir sirt nafu ftit.  

ONOR. OWEN BONNICI:  U ma tafx li Frank Sammut mar ma’ IBOL.

IS-SUR PIPPO PANDOLFINO:  Ma staqsejtux.

IS-SUR PIPPO PANDOLFINO:  U ma smajthiex din, hux hekk?

IS-SUR PIPPO PANDOLFINO:  Smajtha kif semagħha kulħadd.

ONOR. OWEN BONNICI:  Kont taf li Frank Sammut mar ma’ IBOL?

IS-SUR PIPPO PANDOLFINO:   Le, fl-2004 jien ma kellix idea fejn mar Frank Sammut.

ONOR. OWEN BONNICI:  Taqbel miegħi li Frank Sammut kien diġà joqgħod miegħek u ma’ ħaddieħor bħala membru fl-FPC?

IS-SUR PIPPO PANDOLFINO:  Safejn naf jien, Frank Sammut – forsi l-aħħar darba għamilt żball żgħir – ma jidhirlix li actually kien membru.  Il-membri tal-FPC kienu dawk li semmejt l-aħħar darba, u hu kien jattendi bħala technical support.

ONOR. OWEN BONNICI:  Inti ġieli attendejt miegħu?

IS-SUR PIPPO PANDOLFINO:  Safejn naf jien – mill-memorja, għax dan ilu – naħseb attendejt miegħu two meetings in April and May 2004.

ONOR. OWEN BONNICI:  Mela, fl-2004 inti attendejt miegħu two meetings.  Sa dakinhar taqbel miegħi li Frank Sammut kien jagħti pariri, u l-pariri tiegħu kellhom piż ħafna fuq id-deċiżjonijiet li kien jieħu ċ-Chairman fejn jidħol fuel procurement?

IS-SUR PIPPO PANDOLFINO:  Hu technical.  Jien qatt ma rajt id-degree tiegħu, però safejn naf jien kien a chemist, kien għamel snin twal jaħdem l-MOBC, so he was very competent in technical stuff and in logistics, u kien il-konsulent taċ-Chairman tal-Enemalta fuq logistics tal-Petroleum Division u fuq it-technical aspects tal-fuel procurement.

ONOR. OWEN BONNICI:  U kien ukoll jokkupa kariga ta’ CEO tal-MOBC.  Telaq mill-MOBC għax ġie redundant, għax il-Gvern kien iddeċieda li jneħħi l-bunkering operation mill-MOBC u tiġi biss storage.  Għaliex ma baqax konsulent taċ-Chairman Frank Sammut fl-2004?

IS-SUR PIPPO PANDOLFINO:  Ma nafx.  

ONOR. OWEN BONNICI:  U naħseb li ma tafx lanqas x’qal Tancred Tabone dwar din id-deċiżjoni li ma jibqax konsulent?

IS-SUR PIPPO PANDOLFINO:  No, m’għandix idea.

ONOR. OWEN BONNICI:  Jekk ngħidlek li fil-Bord tad-Diretturi tal-Enemalta ġie diskuss dan il-fatt li ma baqax?

IS-SUR PIPPO PANDOLFINO:  Ma nafx.  Jiena ma kontx membru tal-Bord.  

ONOR. OWEN BONNICI:  U ma tafx kif ħadha Tancred Tabone li Frank Sammut ma baqax konsulent tiegħu?

IS-SUR PIPPO PANDOLFINO:  No. Jien kont ili naħdem hemmhekk xahrejn, jiġifieri ma kontx ili naf lis-Sur Tabone xi ħafna żmien.  Jiena kont ġdid hemmhekk, u l-concern tiegħi la kienet l-MOBC u lanqas kienet Frank Sammut, imma kienet in-new role tiegħi at Enemalta.  

ONOR. LUCIANO BUSUTTIL:  Imma meta Frank Sammut ma baqax jidher fl-FPC, ħadd minnkom ma staqsa x’ġara, għaliex ma baqax jidher?

IS-SUR PIPPO PANDOLFINO:  Kienet pubblika li spiċċa.

ONOR. OWEN BONNICI:  Imma għaliex f’daqqa waħda filli dan għandu dik il-clout kollha – ħalli nuża l-kelma “clout” biex inkun ġentili – ...  Jiġifieri inti ma tafx biha din?

ONOR. LUCIANO BUSUTTIL:  Jiġifieri ċ-Chairman ma kienx infurmakom fejn mar?

ONOR. OWEN BONNICI:  Ma tafx jekk iċ-Chairman ilmentax u qal, “Ara x’għamluli, ħaduli lil Frank Sammut!”, din ma tafx biha?  

Biex wieħed jiftakar l-aħħar Minutes li ttieħdu kien fit-18 ta’ Diċembru 2003, u issa aħna dħalna għall-2004.  Inti taf jew ma tafx li Frank Sammut, f’nofs l-2004, kellu xi jgħid mas-sidien ta’ IBOL?  Mela, spiċċa mill-MOBC: wara li neħħewlha l-bunkering operations, mar ma’ IBOL, u jien qed ngħidlek li kellu xi jgħid mas-sidien, inkluż Tancred Tabone u s-Sur Portelli.
IS-SUR PIPPO PANDOLFINO:  Aħjar tistaqsu lilhom.

ONOR. OWEN BONNICI:  Għax inti llum qed taħdem magħhom.

IS-SUR PIPPO PANDOLFINO:  Mela jien se noqgħod nistaqsihom ...?

ONOR. OWEN BONNICI:  Le, mhux se toqgħod tistaqsihom!  Allura inti hemmhekk at this point ma tafx li kellhom xi jgħidu magħhom u ma tafx li tawh $0.5 miljun cash?

IS-SUR PIPPO PANDOLFINO:  Kienet irrapportata fil-gazzetti.  

ONOR. OWEN BONNICI:  Xi ħaġa bħal din li xi ħadd jieħu $0.5 miljun cash ma tkunx tafha inti?

IS-SUR PIPPO PANDOLFINO:  Jiena bħala CFO tal-Enemalta inkun naf li ditta privata qed iħallsu lil xi ħadd li jien m’għandi assolutament xejn x’naqsam magħha fir-role tiegħi?

ONOR. JUSTYNE CARUANA:  In konnessjoni mal-operat tal-Enemalta.

ONOR. OWEN BONNICI:  $0.5 miljun kien tħallas fi ħdan l-IBOL, u llum inti għandek kariga għolja fl-IBOL.

IS-SUR PIPPO PANDOLFINO: Jien dħalt fl-IBOL fl-2009.  Se noqgħod nara x’ġara fl-2004 u fl-2005?

ONOR. OWEN BONNICI:  Mela kemm-il $0.5 miljun cash tagħtu bħala kumpanija?

IS-SUR PIPPO PANDOLFINO:  It-turnover tagħna huwa sinjifikanti, $0.5 miljun  indawwruhom iktar minn darba kuljum.  Però dwar x’jagħmlu x-shareholders u d-Directors bejniethom, jien ma nidħolx fihom.  Jien hemmhekk I’m not an owner, I’m not a Director, I’m not a shareholder; I am a CEO, I went there as a CFO and, because of operational requirements, spiċċajt nieħu ħsieb l-operations ukoll.

ONOR. OWEN BONNICI:  Mela sar qbil fuq il-fatt li fl-2004 l-MOBC  ma baqgħetx toffri bunkering facilities?  

IS-SUR PIPPO PANDOLFINO: Fil-fatt il-Gvern iddikjaraha pubblikament; qegħdin fl-Estimi tal-Enemalta tal-2004, u r-raġuni qalha l-Ministru dakinhar.

ONOR. OWEN BONNICI:  Biex ma tikkompetix mal-privat.

IS-SUR PIPPO PANDOLFINO:  Hekk hu.  U kienet ukoll il-policy tal-Gvern għal affarijiet oħrajn fis-settur.  Il-Petroleum Division tal-Enemalta f’dik id-direzzjoni kienet sejra.  Il-Gvern kien qed jgħid li l-Petroleum Division tal-Enemalta se jikkumerċjalizzaha.  Kif hawn miktub fir-rapport tal-NAO stess, fl-2006 il-Gvern kien diġà iddikjara li hu se ...

ONOR. OWEN BONNICI:  M’iniex ngħid li mhux veru.  Imma taqbel miegħi li IBOL gawdiet minn din id-deċiżjoni? 

IS-SUR PIPPO PANDOLFINO:  Li MOBC ma tibqax tagħmel bunkering?

ONOR. OWEN BONNICI:  Iva.

IS-SUR PIPPO PANDOLFINO:  Ma nistax ngħidlek eżatt. 

ONOR. OWEN BONNICI:  Jekk gawdietx?!

IS-SUR PIPPO PANDOLFINO:  Imma jiena, bħala CFO tal-Enemalta mill-2004 sal-2009, u mort IBOL fl-2009, kif tippretendi li noqgħod immur lura ħames snin biex nara dak iż-żmien meta l-Gvern iddeċieda li jieqaf il-bunkering operation tal-MOBC jekk kienx benefiċċjali jew le għall-IBOL?  Jiena la naf l-MOBC kif kienet taħdem, u lanqas naf meta ngħidu kienet fil-bunkering x’kienet tagħmel eżatt, jiġifieri m’għandix idea kif kienet l-operation tal-MOBC għax ma kontx involut fl-MOBC.  

ONOR. OWEN BONNICI:  Ejjew naqblu li kompetitur ta’ IBOL spiċċa mix-xena meta l-MOBC ma baqgħetx tagħmel bunkering facilities.  Naqblu li wieħed mill-kompetituri ma baqax?

IS-SUR PIPPO PANDOLFINO:  Jekk naqas kompetitur, probabbilment  għal IBOL jista’ jkun li qabel. Jien naħdem bil-mod li tagħtini n-numri u l-fatti u ngħidlek, mhux jekk hijiex ħaġa ħażina jew le.  

ONOR. OWEN BONNICI:  Fi żmien meta Tancred Tabone kien sid ma’ ħaddieħor bil-moħbi ta’ IBOL, l-MOBC li kien imexxiha hu stess, ma baqgħetx tagħmel bunkering.  Dak huwa stat ta’ fatt.  Frank Sammut jispiċċa minn MOBC u jmur jaħdem ma’ IBOL.  Dan fl-2004.  U għalfejn Frank Sammut kellu xi jgħid mal-IBOL inti ma tafx?

IS-SUR PIPPO PANDOLFINO:  M’għandix idea.

ONOR. OWEN  BONNICI:  U qatt ma qalulek.  Intom bħala IBOL ikollkom storage agreements mal-MOBC?

IS-SUR PIPPO PANDOLFINO:  Meta jiena dħalt fl-IBOL fl-2009, kien hemm storage agreement, u dak l-istorage agreement kien jiġġedded b’mod regolari sa April 2011  – li qed ngħid is public information, m’iniex qed ngħid xi sigrieti – meta l-MOBC kellhom problema mal-MEPA, u l-MEPA waqqfithom, u minn April 2011 sal-lum l-MOBC baqgħet wieqfa, jiġifieri mhijiex qed topera, u mhu qed jużaha ħadd; ilha madwar sentejn.

ONOR. OWEN BONNICI:  Dan il-ftehim tal-istorage agreement bejn MOBC u IBOL kien hemm kirja fissa, naqblu?  

IS-SUR PIPPO PANDOLFINO:  Kien hemm agreement b’rata u, kull meta jkun hemm renewal,  ħafna drabi kien ikun hemm a small increase, mhux small ...

ONOR. OWEN BONNICI:  Meta bdiet din il-kirja bejn MOBC u IBOL?

IS-SUR PIPPO PANDOLFINO:  Il-kirja bdiet bejn l-2003 u l-2005.

ONOR. OWEN BONNICI:  Fl-2004 bdiet il-kirja.  Naqblu li din il-kirja kienet ta’ $2.25 per metric tonne?

IS-SUR PIPPO PANDOLFINO:  Bl-amment ma nafx ngħidlek.  Bl-amment, kemm l-IBOL kienet tħallas l-MOBC fl-2004, jekk hux $2.5 jew $2.6 jew $2.3 jew $2.9, jiena ma nistax inkun naf.

ONOR. OWEN BONNICI:  Ma kontx taf.

IS-SUR PIPPO PANDOLFINO:   Nerġa’ ngħid li, fl-2004, jien la kont l-MOBC u lanqas kont l-IBOL, jiġifieri kemm kienet tħallas eżatt IBOL lill-MOBC ...  Jekk immur l-uffiċċju nfittex fil-karti jew tmorru l-MOBC tfittxu, se ssibu r-rata miktuba; però off the top of my mind, jekk hux $2.5 eżatt, jien ma nafx.

ONOR. OWEN BONNICI:  Jekk ngħidlek li r-rata kienet vantaġġjuża enormament għal IBOL, xi tgħidli?

IS-SUR PIPPO PANDOLFINO: Jien ma nistax nikkummenta għax biex nikkummenta jekk kenitx vantaġġjuża għal IBOL jew le; irrid nara r-rati l-oħrajn li kienu jiċċarġjaw nimmaġina lil nies oħrajn, u nara l-kundizzjonijiet kollha, nagħmel dak li għandi nagħmel u nasal għall-konklużjoni.  Din hija xi ħaġa li qatt m’għamiltha, jiġifieri jekk kenitx vantaġġjuża jew le mhijiex fil-kompetenza tiegħi li ngħid.

ONOR. OWEN BONNICI:  Għall-informazzjoni, ir-rata ta’ kirja normali dak iż-żmien kienet $3.5 per metric tonne, u IBOL kienet tikri b’$2.25 per metric tonne, inkluż numru ta’ faċilitajiet li f’kirjiet normali ma kenux jiġu nklużi fil-kuntratt.  Imma inti qed tgħidli li ma tistax tmerini jew tikkonferma dan li qed ngħidlek jien. 

IS-SUR PIPPO PANDOLFINO:  Le, għax assolutament mhijiex xi ħaġa li għandi x’naqsam magħha, jew qatt kelli x’naqsam magħha.  Forsi ma kontx qed inkun ċar.  Fl-antik, jekk immorru daqsxejn lura, nsibu li l-MOBC kienet tal-Enemalta u, at one point, l-Enemalta biegħet l-MOBC lill-Gvern, u meta sar hekk kien hemm perijodu fejn l-MOBC u l-Enemalta kellhom Chairmen li ma kenux komuni, jiġifieri they were two separate entities.  So in my role as CFO Enemalta Corporation, I have never had and probably will never have – sakemm ma mmurx xi darba naħdem mal-MOBC – anything to do with any rates or fee or operation or call it what you want, of MOBC.  L-unika relazzjoni li jien kelli mal-MOBC hija li ovvjament kont naf lill-General Manager t’hemmhekk, għax xi kultant tiltaqa’ peress li industrija taż-żejt, u meta jien mort l-IBOL fl-2009, bħala kumpanija konna klijenti ta’ MOBC.
ONOR. OWEN BONNICI:   U bħala rati?

IS-SUR PIPPO PANDOLFINO:  M’għandix idea ta’ kemm l-MOBC kienet tiċċarġja l-IBOL u kemm kienet tiċċarġja nies oħrajn, u ma nistax nifhem kif jista’ ikolli, m’għandix mod kif ikolli.

ONOR. OWEN BONNICI:  Meta inti dħalt fl-IBOL, min kien il-General Manager ta’ MOBC?

IS-SUR PIPPO PANDOLFINO:  Hugh Attard Montalto.  Il-kariga tiegħu mingħalija kienet ta’ General Manager.  Jista’ ikun li żbaljat, però l-impressjoni li għandi hi li fl-2009 Hugh was the person in charge at MOBC.

ONOR. OWEN BONNICI:  Good to know.  Ir-rapport tal-Awditur jikkritika ħafna kuntratt tad-diesel barge transfer.  Naħseb qrajt fil-ġurnali li kien sar kuntratt tad-diesel barge transfer mal-IBOL, fejn kien hemm estensjonijiet li l-Awditur ħass li ma kenux ġustifikati, u bħala IBOL, bejn l-2008 u l-2011 – granted li inti dħalt fl-2009 – tħallastu €820,000.  X’għandek xi tgħid fuq din?

IS-SUR PIPPO PANDOLFINO:  Aħna konna kuntrattur tal-Enemalta, konna naqbdu barging tad-diesel minn installations ...

ONOR. OWEN BONNICI:  Jiġifieri intom kontu wkoll kuntratturi tal-Enemalta?

IS-SUR PIPPO PANDOLFINO: IBOL kellha kuntratt mal-Enemalta li huwa limitat għal dan il-barging minn installation għal installation.  Kif hawn fir-rapport tal-Awditur, dan il-kuntratt iġġedded min-naħa tal-Enemalta, jiġifieri l-Enemalta, għar-raġuni li jafu huma, ġeddewh for a few months or a couple of years – il-perijodu bl-amment ma nafux – imbagħad iddeċidew li joħorġu tender, ħarġu tender, aħna erġajna bbidjajna għal dak it-tender, u IBOL reġgħet ħadet dak it-tender.

ONOR. OWEN BONNICI:  Meta kien dan?

IS-SUR PIPPO PANDOLFINO:  Dan kien bejn l-2011 u l-2012.

ONOR. OWEN BONNICI:  Mela bejn l-2008 u l-2011 dan il-kuntratt ma kontux irbaħtuh b’tender, imma ħadtuh b’direct order.  Hux hekk?

IS-SUR PIPPO PANDOLFINO:  Mill-2008 għall-2009 IBOL rebħitu b’tender, mill-2009 sakemm ...

ONOR. OWEN BONNICI:  Imma l-Awditur mhux hekk qal.  

ONOR. LUCIANO BUSUTTIL:  F’tabella 23 li hemm f’paġna 149 tar-rapport jingħad li l-kuntratt jibda minn Jannar 2008 – forsi minħabba li l-Awditur beda l-audit tiegħu minn dak il-perijodu.  Dakinhar kien kuntratt sas-7 ta’ Lulju, imbagħad kien hemm extension wara l-oħra.

IS-SUR PIPPO PANDOLFINO:  Paragrafu 2.5.17 jgħid li “originally this first contract corresponding to tender – u hemm it-tender number – was awarded to Enemalta”.  

ONOR. LUCIANO BUSUTTIL:  For a period of six months.

IS-SUR PIPPO PANDOLFINO:  So the first two were awarded by tender, jiġifieri initially it was awarded by tender.

ONOR. OWEN BONNICI:  Għal liema perijodu qed tgħid?
IS-SUR PIPPO PANDOLFINO:  Minn 8th January 2008 sa 7th January 2009 ...

ONOR. LUCIANO BUSUTTIL:  Le, għandek extension taħt il-kuntratt.  

IS-SUR PIPPO PANDOLFINO:  L-Enemalta kellha l-option li tieħu another six months, u ħadet dawk is-six months.

ONOR. LUCIANO BUSUTTIL:  It-tender oriġinali kien għall-kuntratt tat-8 ta’ Jannar 2008 li kien sas-7 ta’ Lulju, 2008.  Il-perijodu l-ieħor, jiġifieri mit-8 ta’ Lulju 2008, kien estiż b’sitt xhur oħra.

IS-SUR PIPPO PANDOLFINO: Imma kien taħt l-istess tender, jiġifieri l-option tal-Enemalta.

ONOR. LUCIANO BUSUTTIL:  U baqa’ jiġi estiż sal-2010.

ONOR.  OWEN BONNICI:  Allura, fil-perijodu tal-estensjonijiet, kien hemm żmien fejn inti kont CFO tal-Enemalta, imbagħad kien hemm żmien fejn inti mort taħdem  bħala CFO ma’ IBOL.  Inti kont involut?

IS-SUR PIPPO PANDOLFINO:  Fl-extensions?

ONOR. OWEN BONNICI:  Fl-extensions u fl-original tender.  

IS-SUR PIPPO PANDOLFINO:  Fl-original contract tender award, onestament ma niftakarx.  Aħna kellna nies differenti jagħmlu kuntratti differenti.  Jekk jien kont ġibt dak fit-Tender Subcommittee li ta l-ewwel kuntratt, ma niftakarx, jista’ ikun però ma niftakarx.    

ONOR. OWEN BONNICI:  Imma ftakart ħafna affarijiet oħra!
IS-SUR PIPPO PANDOLFINO:  Jiena kont niffirma eluf ta’ tenders jew mijiet.

ONOR. OWEN BONNICI:  Imma dan tiftakru, hux hekk?

IS-SUR PIPPO PANDOLFINO:  Niftakru wara, dak iż-żmien ma niftakrux.  Li tajt it-tender fl-2008, meta jien ma kelli assolutament xejn x’naqsam ma’ IBOL, m’iniex se niftakar. Jista’ ikun li l-initial contract li ħadet l-IBOL with a public tender – għax hawn  miktub ċar li kien with a public tender – jien kont fit-Tender Subcommittee li approvah, u jista’ ikun li ma kontx.  Jiġifieri naħseb it is irrelevant jekk kontx jew le, għax fl-aħħar mill-aħħar kien jiġi adjudication report, aħna konna t-Tender Subcommittee, naraw ir-recommendations tal-Adjudication Committee,  u napprovaw jew le.  Jiġifieri, fl-aħħar mill-aħħar, that was the way it was done. 

ONOR. OWEN BONNICI:  Fejn jidħlu l-extensions, inti kont involut f’dak is-sens?

IS-SUR PIPPO PANDOLFINO: No, fl-extensions ma kontx involut.

ONOR. OWEN BONNICI:  Fid-deċiżjoni li tingħata extension inti ma kontx involut.  Min kien involut? Ta’ min kienet id-deċiżjoni?  

IS-SUR PIPPO PANDOLFINO:  Id-deċiżjoni ta’ min kienet eżatt ma nafx, però ma kenitx tiegħi.

ONOR. OWEN BONNICI:  Imma ta’ min kienet?

IS-SUR PIPPO PANDOLFINO:  Jista’ ikun ...

ONOR. OWEN BONNICI:  Imma deċiżjoni bħal din ma tkunx taf?!

ONOR. LUCIANO BUSUTTIL:  Bħala CFO responsabbli tal-pagamenti fl-aħħar mill-aħħar, meta tara li l-kuntratt kien skada u l-estensjoni skadiet ukoll, tiġi biex tħallas lill-IBOL, u ma tlabtx biex tara kif qed tagħmel il-pagament meta l-kuntratt kien skada?  Allura jekk suppost kien hemm extension, ma tafx min għamilha?  

IS-SUR PIPPO PANDOLFINO:  L-extension  xi ħadd ikun approvaha.

ONOR. LUCIANO BUSUTTIL: Min?

ONOR. JUSTYNE CARUANA:  Ikun approvaha ħaddieħor kif qed tgħid inti, però inti bħala CFO ma ħassejtx li kellek tara li kollox kien miexi skont ir-regoli?

IS-SUR PIPPO PANDOLFINO:  Ħalli ngħidilkom kif jaħdem il-proċess. Inti jkollok tender, extension, għidlu li trid, u xi ħadd ikun għamlu.  Wara li jiġi dak id-dokument, toħroġ karta bil-prezzijiet miktubin fuqha, eċċ. u dik tmur fil-file.  Jekk inti mbagħad fil-file għandek karta tal-kuntratt li tgħid li, f’Jannar 2009 jew whenever, ġie estiż għal sitt xhur.  Meta tiġi għall-pagamenti, l-ewwel nett ikun hemm ħafna nies taħti li jkunu qed jagħmlu ċ-checking kollu, jiġifieri jekk qed taħsbu li fl-Enemalta fejn konna niffirmaw ħafna u ħafna pagamenti, kull pagament kont noqgħod ...  Kont nagħtih daqqa t’għajn u nidħol f’ċertu dettall, imma ...  

ONOR. JUSTYNE CARUANA:  Imma mhux responsabilità tiegħek?

IS-SUR PIPPO PANDOLFINO:  Iva, imma taħti kelli Dipartiment fejn kien hemm min jagħmel iċ-checking, imbagħad jien nagħti s-second signature.  Ovvjament, qabel ma jien nagħti s-second signature, l-ewwel nara li hemm l-ewwel signature u, barra minn hekk, fil-file ikollok dokument li jgħid li dak il-kuntratt ingħata lill-IBOL at “this” rate  for “this” period.  If you have that document showing that this has been awarded, you don’t stay going back tistaqsi jekk din ħarġitx issa.  Jista’ ikun li l-extension qatt ma ġiet għandi, għax l-extension kienet f’January, jiġifieri jista’ ikun li qatt ma lħaqna ħallasna meta kont għadni mal-IBOL.  

ONOR.  OWEN BONNICI:  Jiġifieri d-deċiżjoni li kuntratt jiġi estiż, imbagħad jerġa’ jiġi estiż, sakemm inti kont għadek CFO tal-Enemalta, għax wara mbagħad nistaqsu lil ħaddieħor ...

IS-SUR PIPPO PANDOLFINO: Jiena wieħed biss ilħaqt, l-ewwel wieħed.   

ONOR. OWEN BONNICI:  L-ewwel estensjoni?

IS-SUR PIPPO PANDOLFINO:  Fi żmieni, l-ewwel wieħed biss kien hemm.

ONOR. OWEN BONNICI:  U ma tiftakarx li attwalment ittieħdet dik id-deċiżjoni hux hekk?

IS-SUR PIPPO PANDOLFINO:  No.

ONOR. OWEN BONNICI:  Li kien hemm estensjoni ta’ kuntratt, direct order biex nużaw dik il-kelma ...

IS-SUR PIPPO PANDOLFINO:  Mhux direct order.

ONOR. OWEN BONNICI:  Estensjoni diretta.

ONOR. LUCIANO BUSUTTIL:  Estensjoni u direct order biex inkompli mal-kollega ...  Kif għedt inti, fit-tender hemm il-kuntratt ta’ sitt xhur, with an optional six months.  Kienet tieqaf hemm, ma kellhiex a further option ta’ six months oħra l-Enemalta, mhux hekk?

IS-SUR PIPPO PANDOLFINO:  Jekk xi ħadd, jista’ ikun ma nafx min, jista’ ikun ...

ONOR. OWEN BONNICI:  Jiena nħossni ftit żbalordit għax ikkorreġejtni fuq ħafna affarijiet – l-ewwel staqsejtek tal-2008 apposta – ...  L-ewwel staqsejtek meta ħarġet l-ewwel extension apposta, għax inti kont preċiż.  Allura jiena ma nistax nemmen li mbagħad m’intix preċiż li meta kien hemm l-ewwel estensjoni, meta inti kont għadek CFO tal-Enemalta, inti ma kontx taf.  Ma nistax nemmen li ma kontx taf xi ħaġa li tikkonċerna post li mort taħdem fih within days, kif għedt lill-Onor. Azzopardi, li tlaqt mill-Enemalta!  Kif ma kontx taf?!  Jiena kif nista’ nemmen li inti ma kontx taf?!

IS-SUR PIPPO PANDOLFINO:  Xi tridni ngħidlek, temminnix?!  Però jien ma kontx naf.  Ħalli mmur pass lura.  Dak iż-żmien fil-Petroleum Division tal-Enemalta kien hemm għaddej proċess ta’ privatisation.  L-idea ġenerali kienet li kuntratti eżistenti, kemm jista’ jkun, jiġġeddu.  Fil-fatt kien hemm diskorsi fuq trasport, u kuntratti taż-żejt u kuntratti ta’ storage, u kien hemm xi ftit minnhom li ġġeddu.  Issa fuq dan partikolari ma dħaltx, u le mhux jien li ġeddidtu.

ONOR. OWEN BONNICI:  Fl-2009, meta inti mort mal-IBOL, kont on the receiving end, mela filli mal-Enemalta u filli mal-IBOL.  Mela issa ġejt il-persuna li qed tibbenefika mill-ħlas.  Biex ikun hemm estensjonijiet, inti mbagħad kellimt lil xi ħadd?

IS-SUR PIPPO PANDOLFINO:  Jiena qatt ma staqsejt lil xi ħadd fl-Enemalta biex iġedded il-kuntratt.

ONOR. OWEN BONNICI:  U kif iġġedded? Awtomatikament?  Jiġifieri jgħaddi ż-żmien, u automatically jiġġedded?

IS-SUR PIPPO PANDOLFINO:  L-Enemalta jibagħtu l-kuntratt – mhijiex qed tiġini l-kelma proprja – it’s a one sheet fejn jgħidlek li l-kuntratt iġġedded għal tliet xhur oħra bil-klawsola, bl-option, li huma jistgħu jitterminaw in the event of privatisation jew jekk toħroġ tender oħra. 

ONOR. LUCIANO BUSUTTIL:  Però kif għedt inti, ikun hemm żieda f’dawn l-estensjonijiet.

IS-SUR PIPPO PANDOLFINO:  No, l-unika żieda li kien hemm li qiegħda miktuba fir-rapport tal-NAO, kienet fl-ewwel extension ta’ January 2009, u huwa dokumentat fl-istess rapport għalfejn kien hemm din iż-żieda.

ONOR. LUCIANO BUSUTTIL: Fil-fatt baqa’ l-istess prezz?

IS-SUR PIPPO PANDOLFINO:  Baqa’ dejjem l-istess prezz.  There never was an increase in price wara dan.

ONOR. OWEN BONNICI:  Meta inti dħalt taħdem mal-IBOL fl-2009, Tancred Tabone kien ilu erba’ snin nieqes.  Allura s-Sur Tabone, out of the blue, għamillek din l-offerta jew bqajt in kuntatt każwalment, soċjalment miegħu?

IS-SUR PIPPO PANDOLFINO:  Kif għedt qabel, jien ma bqajtx in kuntatt.

ONOR. OWEN BONNICI:  Xejn?

IS-SUR PIPPO PANDOLFINO:  Ma bqajtx in kuntatt normali, jiġifieri jekk inkun inzertajt qiegħed f’xi party u hu qiegħed hemmhekk, jew inzertajt miexi fit-triq u rajtu, jew miexi Għar id-Dud u rajtu, that type of normalità.  Lanqas illum fil-fatt ma niltaqa’ miegħu b’mod regolari, aħseb u ara dawk iż-żmenijiet!  Huma kellhom bżonn xi ħadd with a strong financial background – kif tafu Jannar 2009 kien ftit wara l-financial crisis – to strengthen IBOL, they knew about me and they approached me. 

ONOR. OWEN BONNICI:  Meta tgħid “approached”, min?

IS-SUR PIPPO PANDOLFINO:  Mr Tabone.

ONOR. OWEN BONNICI:  Għax inti wżajt il-plural.

IS-SUR PIPPO PANDOLFINO:  Għax ovvjament bħala kumpanija.

ONOR. OWEN BONNICI:  Dak iż-żmien li dħalt inti fl-IBOL, ta’ min kienet il-kumpanija?

IS-SUR PIPPO PANDOLFINO:  Meta jiena dħalt fl-IBOL il-karti li rajt kienu ta’ – qed nitkellem fuq ultimate shareholders – ...

ONOR. OWEN BONNICI:  Għax kienu kumpaniji bi trust.

IS-SUR PIPPO PANDOLFINO:  Illum m’hemmx trust.

ONOR. OWEN BONNICI:  Imma qabel kien hemm it-trust.

IS-SUR PIPPO PANDOLFINO:  Fl-antik m’għandix idea.  

ONOR. OWEN BONNICI:  Illum. noqgħod fuq il-kelma tiegħek.

IS-SUR PIPPO PANDOLFINO:  Ultimate shareholders huma Mr. Tabone – this is public knowledge – Mr. Francis Portelli u Mr. John Portelli, Mr. Tony Cassar ta’ Cassar Ship Repair u Mr. Frendo.  

ONOR. OWEN BONNICI:  Dan huwa accountant?

IS-SUR PIPPO PANDOLFINO:  No, far from it!

ONOR. OWEN BONNICI:  Allura dawn huma the effective owners of IBOL.  Allura meta approwċjawk, kien is-Sur Tabone li approwċjak, kien iċ-CEO li kellu dak iż-żmien forsi?

IS-SUR PIPPO PANDOLFINO: Is-Sur Tabone.

ONOR. OWEN BONNICI:  Il-predeċessur tiegħek bħala CEO min kien?

IS-SUR PIPPO PANDOLFINO:  Jiena ma mortx hemmhekk bħala CEO, imma mort bħala CFO.  Hemmhekk kellhom an Operations Manager li jismu Charlò, imma nsejt x’kunjomu.   Jien qatt ma ħdimt miegħu, jiġifieri fil-kuntratt tiegħi biex immur magħhom: sakemm mort hemmhekk, Charlò telaq u allura ovvjament meta mort hemm qaluli li se jkolli nieħu ħsieb daqsxejn l-operations side, però ma kontx xi expert fuq l-operations.

ONOR. OWEN BONNICI:  Id-darba l-oħra inti għedtilna li d-dokumenti ħadthom miegħek, hux hekk?

IS-SUR PIPPO PANDOLFINO:  No, jien ma ħadtx dokumenti miegħi.  Jiena l-aħħar darba m’għedtx li ħadt dokumenti miegħi.  Jiena l-aħħar darba għedt li meta ġejt biex nitlaq mill-Enemalta, in agreement maċ-CEO u ċ-CFO, biex ngħin fil-handover, kont ħadt miegħi il-computer with the data on it, biex meta jkun hemm xi request lili bil-handover, etc. u għandhom bżonn xi ħaġa minn għandi, nkun nista’ nirrispondihom.  Id-dokumenti kollha li hawn ipprintjati, ipprintjajthom issa f’dawn iż-żmenijiet mill-computer, jiġifieri ma kenux x’imkien filed għandi u ġbarthom, imma kienu fuq il-computer.  Jiġifieri ma ħadtx dokumenti miegħi.

ONOR. OWEN BONNICI:  Imma kellek l-informazzjoni.  Kemm ilhom li bdew dawn il-proċeduri jew dawn il-hearings, iltqajt mas-Sur Alex Tranter?

IS-SUR PIPPO PANDOLFINO: Yes, jien u s-Sur Tranter bqajna ħbieb.  Meta ngħid bqajna ħbieb, ilna ħbieb minn mindu jiena tlaqt mill-Enemalta fl-2009 sal-lum, sifirt miegħu minn mindu tlaqt mill-Enemalta, ħriġna nieklu flimkien ma’ ħbieb oħrajn, so yes jien u Alex Tranter għandna kuntatt regolari b’mod soċjali kontinwu.   Din is-sena jiena sifirt miegħu darbtejn qabel ma ħareġ dan ir-report; sifirt miegħu f’April u f’Ġunju.  Aħna mmorru nieklu għand xulxin flimkien ma’ ħbieb oħrajn.

ONOR. OWEN BONNICI:  Kemm ilu li ħareġ dan ir-rapport iltqajtu inti u s-Sur Tranter?

IS-SUR PIPPO PANDOLFINO:  Yes, iltqajna regolari.

ONOR. OWEN BONNICI:   You’re good friends.   U ddiskutejtuh dan ir-rapport?

IS-SUR PIPPO PANDOLFINO:  Yes, obvious li tiddiskutih.

ONOR. OWEN BONNICI:  Meta ltqajtu tkellimtu dwar dawn il-hearings, jiġifieri tkellimtu flimkien dwar il-fatti li kellkom flimkien, id-dokumenti li seta’ kellkom u you can compare notes?  Għamiltuh dan l-eżerċizzju?

IS-SUR PIPPO PANDOLFINO:  Jekk hu kellu xi informazzjoni partikolari li suppost kienet tiegħu lili ma tahielix, jiġifieri mhux qabad tani xi karti li kienu tiegħu u li jien ma kontx intitolat għalihom, u tahomli.  Opinjoni fuq ir-rapport ġenerali yes, jiġifieri jekk tgħidli ...

ONOR. OWEN BONNICI:  Imma did you compare the documents li għandkom f’idejkom?  Għax inti pprintjajt id-dokumenti minn fuq il-laptop li ħadt miegħek wara x-xogħol.

IS-SUR PIPPO PANDOLFINO:  L-analiżi li jien għamilt fejn stabbilejt li l-bids kollha dejjem tajnihom lill-orħos, kont għamiltha qabel ma bgħattu għalina, u kont diġà għedtlu:  ‘Dawn qed jgħidu li aħna xtrajna iktar għoli, ara kif mhux veru xtrajna iktar għoli.’

ONOR. OWEN BONNICI:  You compared notes.  With whom else did you compare the notes?

IS-SUR PIPPO PANDOLFINO:  Ma’ ħadd iktar.  Ma’ Alex Tranter bqajt b’kuntatt regolari.

ONOR. OWEN BONNICI:  Inti lħaqt żewġ Ministri.

IS-SUR PIPPO PANDOLFINO:  Jien ilħaqt Ministru wieħed, lil Austin Gatt.  Ma lħaqtx Ministru ieħor ħlief lil Austin Gatt.  Jiena spiċċajt fl-2009.

ONOR. OWEN BONNICI:  Jiġifieri exactly a few months before.

IS-SUR PIPPO PANDOLFINO:  Hu spiċċa fl-2010.

ONOR. OWEN BONNICI:  Mal-Ministru Gatt, wara li spiċċajt minn hemmhekk, ġieli kellek kuntatt?

IS-SUR PIPPO PANDOLFINO:  No.  Fejn tridni jkolli kuntatt ma’ Austin Gatt?

ONOR. OWEN BONNICI:  Ma nafx.   Mhuwiex xi bniedem li jisparixxi.

IS-SUR PIPPO PANDOLFINO:  L-aħħar li rajt lill-Ministru Austin Gatt is-sena li għaddiet, jew ta’ qabel, Għawdex.

ONOR. OWEN BONNICI:  Jiġifieri soċjalment iltqajt miegħu bħalma ġieli rajtu?

IS-SUR PIPPO PANDOLFINO:  No, mhux soċjalment.  Soċjalment jien qatt ma ħriġt jew niekol mal-Ministru Gatt, forsi nkun qiegħed Għawdex u nzertajtu qiegħed hemmhekk.  So jien qatt ma ltqajt mal-Ministru Gatt.

ONOR. OWEN BONNICI:  Ma’ David Spiteri Gingell inti tkellimt riċentement?

IS-SUR PIPPO PANDOLFINO:  No.

ONOR. OWEN BONNICI:  Apparti mis-Sur Tranter, ma’ min bqajt f’kuntatt mill-Enemalta?

IS-SUR PIPPO PANDOLFINO:  B’mod soċjali ma’ ħadd, b’mod ta’ xogħol ovvjament ma’ Philip Borg għax huwa l-operations Petroleum Division u nagħmlu l-barging, u Leli Mizzi u Godfrey Scicluna, nies operattivi li aħna jkollna x’naqsmu magħhom kuljum.  Dawk huma l-main people li ltqajt magħhom.  U liċ-CFO ġdid ili nafu mill-1985.  

ONOR. OWEN BONNICI:  Is-Sur Galea?

IS-SUR PIPPO PANDOLFINO:  Hekk hu.  Għax kienet daqsxejn ironika.  Jien kont dħalt minfloku fil-Bank of Valletta fl-1985 u hu kien daħal minfloki l-Enemalta.  Jiġifieri jiena ma’ Antoine Galea social – m’aħniex xi ħbieb kbar – però kien hemm social occasions fejn morna għand xulxin.

ONOR. OWEN BONNICI:  Is-Sur Frank Sammut kien jaħdem mas-soċjetà li inti llum qed taħdem magħha.  Ġieli kellek kuntatt fuq livell ta’ xogħol miegħu?

IS-SUR PIPPO PANDOLFINO:  Jiena mas-Sur Frank Sammut kelli kuntatt minimu.  Hu wkoll qiegħed fil-bunker industry.  Meta l-Gvern, mhux fil-Budget li għadda imma fil-Budget ta’ qabel, kien iddeċieda li jtella’ l-bunker tax għal madwar €5, konna għamilna Bunker Association, jiġifieri konna ltqajna l-bunker operators kollha through the Chamber of Commerce biex nagħmlu r-representations tagħna mal-Gvern biex inaqqasha.  Minħabba differenzi bejn is-Sur Frank Sammut u bunker operators oħra, ma redux jiltaqgħu miegħu jew ma riedx jiltaqa’ magħhom – tgħidlix liema waħda hi – allura jiena lilu kont inżommu nfurmat x’qed niddeċiedu bħala association.  Ma kenitx an official association, it was ...

ONOR. OWEN BONNICI:  A loose association, sectorial group.  U miegħu ddiskutejt il-proċeduri penali li hemm kontra tiegħu?

IS-SUR PIPPO PANDOLFINO:  Assolutament le, qatt u qatt.  Jien mas-Sur Frank Sammut ma kellix kuntatt regolari, kont niltaqa’ miegħu f’laqgħa li ssir Londra, darba fis-sena kulħadd jitla’ Londra, hu kien ikun hemm, hello, goodbye.

ONOR. OWEN BONNICI:  Inti kemm ilek mal-IBOL fejn jidħol fuel, fejn jidħlu kumpaniji li jbigħu ż-żejt , bqajt involut b’xi mod on a consultancy basis?

IS-SUR PIPPO PANDOLFINO:  No, bħala consultancy le.  Aħna nixtru mingħand nies li ovvjament għandhom storage Malta, jiġifieri min għandu storage Malta aħna nixtru mingħandu kif jagħmel kull bunker supplier ieħor bażikament.  

ONOR. CHRIS AGIUS:  Sur Pandolfino, inti bdejt mal-Enemalta f’Marzu 2004.  Meta bdejt hemmhekk, kienet ħarġet sejħa għall-impjieg mill-ETC?

IS-SUR PIPPO PANDOLFINO:  Jekk ħarġitx mill-ETC ma nafx, li naf hu li kien hemm advert f”The Times” li jien applikajt għaliha.  Kelli interview ma’ John Bonello ta’ PricewaterhouseCoopers (PwC) and one or two other Directors, għamlu shortlist, għamilt a follow-up interview mas-Sur Tabone u, jekk m’iniex sejjer żball, kien hemm ukoll John Bonello, u offrewli l-kuntratt u mort naħdem l-Enemalta.

ONOR. CHRIS AGIUS:  Voldieri l-aħħar interview saret mas-Sur Tabone u ma’ persuna oħra.  Meta ffirmajt il-kuntratt inti kont taf x’qed tiffirma.  Meta tlaqt minn hemmhekk, inti ħadt xi dokumenti,  jekk mhux hard documents ħadt il-computer.  Inti taf li fil-confidentiality clause kellek li ma tistax tieħu dokumenti tal-Enemalta?  Inti għedtilna li kien hemm xi persuni li tawk permess biex teħodhom.  Din tawhielek bil-miktub jew bil-fomm?

IS-SUR PIPPO PANDOLFINO:  Tawhieli verbally, però fil-preżenza ta’ xi ħaddieħor, jiġifieri mhux jiena waħdi, imma kien hemm a third party, jiġifieri hemm witnesses.  Kien hemm ftehim bejnietna li jsir hekk, mhux xi ħaġa kontra ...

ONOR. CHRIS AGIUS:  Kontra l-kuntratt żgur.  Inti ma taħsibx li jekk sejjer taħdem ma’ kumpanija li it deals in the same material, qed tieħu dokumenti daqshekk sensittivi miegħek ...?  Inti kont taf fejn sejjer meta tlaqt minn hemmhekk.

IS-SUR PIPPO PANDOLFINO:  Però it does not deal in the same material, it does not compete.  

ONOR. CHRIS AGIUS:  Kellha relazzjoni kummerċjali mal-Enemalta.

IS-SUR PIPPO PANDOLFINO:  Naħseb li kważi kulħadd għandu relazzjoni kummerċjali mal-Enemalta.

ONOR. CHRIS AGIUS:  Imma l-IBOL b’mod partikolari.

IS-SUR PIPPO PANDOLFINO:  Mhux b’mod partikolari, it was one of the many, many, many ...

ONOR. CHRIS AGIUS:  Imma inti kont taf li sejjer mal-IBOL.

IS-SUR PIPPO PANDOLFINO:  Infatti kienet waħda mir-raġuni għalfejn jiena liċ-CEO għedtlu ...  Ħalli mmur pass lura.   Kieku ridt nieħu d-data ...  Veru li mhux suppost neħodha, imma everyone knows you can easily copy data, però I did not want to do that and I never intended to do that.  If I had these intentions I could have done that,  - qed noqgħod attent ħafna kif ngħidha – but I would never do that thing.  Kien hemm l-issue ta’ handover lil Antoine, jiena għaddejt minnha, kelli handover vera fjakk, and it is very complex.  So the whole idea was li biex jiena niffaċilita l-handover ta’ Antoine għal ftit xhur, nieħu d-data miegħi u kont għedtilhom li nippreferi neħodha fuq il-computer kif inhi, mhux nieħu d-data u nitfagħha fuq il-computer tax-xogħol tiegħi, għax imbagħad se tiġi kkumplikata jekk naqbad data tal-Enemalta u nitfagħha fuq computer tal-IBOL.  Għalhekk għedtilhom li nippreferi li tibqa’ fuq computer stand- alone; la nitfagħha fuq il-computer tad-dar għax dak jarawh it-tfal, u lanqas fuq tax-xogħol.  

ONOR. CHRIS AGIUS:  Allura fl-impjieg tiegħek mal-IBOL qatt ma rrikorrejt għal dawn id-dokumenti?

IS-SUR PIPPO PANDOLFINO:  Qatt ma kelli bżonn nagħmel hekk.

ONOR. CHRIS AGIUS:  Voldieri ħadthom just for future reference u for future information ...

IS-SUR PIPPO PANDOLFINO:  Ħadtha għall-informazzjoni li għedt l-aħħar darba.  L-Enemalta għandha emails – u jien għandi wkoll – ta’ PippoPandolfino@IBOL b’requests mill-Enemalta asking me for information li ftit minnhom huwa ċar li I only could give them. Pereżempju, sibt waħda Settembru 2009 fejn qed jistaqsuni fuq is-sales tal-Enemalta, u kif wasalt għalihom.  Jiġifieri this type of information.    

ONOR. CHRIS AGIUS:  Imma meta inti tlaqt mal-IBOL, kemm kont ilek mal-Enemalta?  Naħseb kont ilek erba’ snin.  

IS-SUR PIPPO PANDOLFINO:  Ħames snin.

ONOR. CHRIS AGIUS:  Nifhem li kellek perijodu ta’ notice; fuq ħames snin jidħlu numru ta’ xhur u ġimgħat.  Infurmajtu liċ-Chairman tal-Enemalta fejn se tmur?

IS-SUR PIPPO PANDOLFINO:  Mingħalija nfurmajtu.  

ONOR. LUCIANO BUSUTTIL:  Kellek mill-inqas tmien ġimgħat notice.

IS-SUR PIPPO PANDOLFINO:  Imma nzertajt kelli ħafna leave.

ONOR. LUCIANO BUSUTTIL:  Xorta waħda notice. 

IS-SUR PIPPO PANDOLFINO:  Imma tista’ ma taħdimhomx kollha. Jiena ma’ Antoine għamilt kważi xahar naħdem.

ONOR. OWEN BONNICI: Jiġifieri lis-Sur Tranter inti nfurmajtu li sejjer mal-IBOL?

IS-SUR PIPPO PANDOLFINO:  Bl-amment ma nafx meta.  Jiena lill-Enemalta, meta tlaqt, għedtilhom fejn se mmur.  Issa jekk għedtx liċ-CEO jew lil “dan” ...  Jiena ma ħbejtx fejn sejjer. 

ONOR. OWEN BONNICI:  U inti għamilt ittra ta’ riżenja?

IS-SUR PIPPO PANDOLFINO:  Jien għamilt ittra ta’ riżenja indirizzata lill-HR.

ONOR. OWEN BONNICI:  Jiġifieri mhux lis-Sur Tranter?

IS-SUR PIPPO PANDOLFINO:  Probabbilment lill-HR copied liċ-CEO u liċ-Chairman, ma nafx eżatt.  X’imkien naħseb li nsibha.  L-informazzjoni tal-Enemalta, għal skop ta’ IBOL, ma kellix bżonnha għax they are not in the same industry.

ONOR. OWEN BONNICI:  Jiġifieri s-Sur Tranter, peress li kontu ħbieb ħafna, u għadkom – u jiena ma nikkummentax fuq dak il-fatt – m’għedtlux minn qabel li qed taħsibha biex tiċċaqlaq?  Anke forsi informalment, waqt li kontu titkellmu, tiltaqgħu u tieklu flimkien eċċ?  Jiġifieri ma tgħidlux, “Isma’, I’m going to make a move”.

IS-SUR PIPPO PANDOLFINO:  Is-soltu lill-boss tiegħek ma tgħidlux li qed taħseb li se titlaq, meta qiegħed hemmhekk, sakemm ma tkunx iffirmajt ma’ xi ħadd.  Meta tkun iffirmajt, jew kważi ffirmajt ma’ xi ħadd, ovvja li se tinformah. 

ONOR. OWEN BONNICI:  U kemm kien hemm żmien minn meta kont taf li se titlaq sakemm effettivament tlaqt?

IS-SUR PIPPO PANDOLFINO:  Jien l-għada nfurmajt liċ-Chairman, jiġifieri jekk iffirmajt il-Ġimgħa filgħaxija, is-Sibt infurmajtu.  

ONOR. OWEN BONNICI:  Jiġifieri ma ħassejtx il-bżonn li tagħtih telefonata jew tmur tiltaqa’ miegħu.  Bgħatt email lill-HR,  hux hekk?

IS-SUR PIPPO PANDOLFINO:  No, no.   Jien u ċ-Chairman iltqajna s-Sibt filgħodu u għedtlu li se nirriżenja; imbagħad wara dik ovvjament għamilna l-formalitajiet, jien għamilt l-ittra in writing, eċċ.

ONOR. OWEN BONNICI:  U indirizzajtha lil min?

IS-SUR PIPPO PANDOLFINO:  Però l-ewwel persuna li għedt mill-Enemalta kien iċ-Chairman. 

ONOR. OWEN BONNICI:  L-ewwel jiena fhimtek li ddeċidejt li titlaq u bgħatt email.

IS-SUR PIPPO PANDOLFINO:  No, no.

ONOR. OWEN BONNICI:  Inti infurmajtu, kien is-Sibt filgħodu u għedtlu li se titlaq, se tmur l-IBOL.

ONOR. JUSTYNE CARUANA:  Jiġifieri l-ewwel ikkonkludejt mal-IBOL, hux hekk?

IS-SUR PIPPO PANDOLFINO:  Naħseb li hija n-normalità li jagħmel kull bniedem li jkun se jbiddel il-job. 

ONOR. JUSTYNE CARUANA:  Jiġifieri l-ewwel iddijljajt mal-IBOL, u wasaltu fil-kundizzjonijiet u whatever tal-impjieg futur tiegħek whilst being an employee tal-Enemalta, u l-għada nfurmajt liċ-Chairman.   Imbagħad tajt in-notice.

IS-SUR PIPPO PANDOLFINO:  Naħseb li kull bniedem li jitlaq minn job waqt li jkun għadu ...

ONOR. JUSTYNE CARUANA:  Imma jien ma jinteressanix minn kull bniedem.  Jien qed nistaqsi lilek.  Jiġifieri fhimt sew li għamilt hekk?

IS-SUR PIPPO PANDOLFINO:  Għamilt li hu normali; meta tiffirma ma’ xi ħadd ġdid, tittermina l-ieħor.

ONOR. JUSTYNE CARUANA:  Jien qed nistaqsi x’għamilt int.  Inti dħalt l-Enemalta f’Marzu 2004 u ffirmajt il-kuntratt fit-2 ta’ Frar, u r-rappreżentanza tal-Enemalta kienet vestita f’idejn l-Inġinier Tranter.

IS-SUR PIPPO PANDOLFINO:  No, fl-2004 kien Tancred Tabone.  

ONOR. LUCIANO BUSUTTIL:  Jiġifieri l-istess persuna li kien bagħat għalik biex tidħol fl-IBOL.

ONOR. JUSTYNE CARUANA:  Jiġifieri at that time Chairman kien hemm Tancred Tabone, u meta tajt in-notice kien 31st March 2009.

IS-SUR PIPPO PANDOLFINO:  Qed tgħid meta spiċċajt mill-Enemalta? 

ONOR. JUSTYNE CARUANA:  It-termination date.

IS-SUR PIPPO PANDOLFINO:  Kien bejn wieħed u ieħor 11 ta’ Frar 2009, però l-aħħar ġurnata tiegħi l-Enemalta kienet xi 25th March.

ONOR. JUSTYNE CARUANA:  U dak iż-żmien iċ-Chairman kien l-Inġinier Tranter.  L-aħħar darba staqsejtek meta ġejt biex tieħu d-dokumenti miegħek, il-laptop, whatever, u għedtli li kont ħadt l-awtorizzazzjoni jew il-kunsens, jew il-go ahead, mingħand l-Inġinier Camilleri.  

IS-SUR PIPPO PANDOLFINO:  Iċ-CEO.

ONOR. JUSTYNE CARUANA:  Meta ffirmajt il-kuntratt inti, ir-rappreżentanza legali u ġuridika tal-Enemalta kienet vestita fiċ-Chairman?

IS-SUR PIPPO PANDOLFINO:  Hekk hu.

ONOR. JUSTYNE CARUANA:  Skont il-kuntratt li ffirmajt inti, tali kunsens kellha tagħtihulek il-Korporazzjoni.  Mhuwiex speċifikat xi tfisser “Korporazzjoni”, però tenut kont tal-fatt li fl-istess kuntratt li ffirmajt inti l-Korporazzjoni qed tiġi rappreżentata miċ-Chairman, it stands to reason, hija xi ħaġa awtomatika, li kien iċ-Chairman li kellu jagħtik il-kunsens.  Meta tak il-kunsens Karl Camilleri ...

IS-SUR PIPPO PANDOLFINO:  Jekk tippermettili, fl-2007 kien hemm major change in the Enemalta Act, u ħafna mill-poteri taċ-Chairman għaddew għand iċ-CEO, u ċ-CEO ġie il-bniedem li kien awtorizzat to be the executive in charge of these contracts.

ONOR. LUCIANO BUSUTTIL:  Jiġifieri ċ-CEO sar il-Korporazzjoni.

ONOR. JUSTYNE CARUANA:  Ir-rappreżentanza legali ġiet vestita fiċ-CEO?

IS-SUR PIPPO PANDOLFINO:  Jiena m’iniex avukat, però l-Enemalta Act kienet tbiddlet ...

ONOR. JUSTYNE CARUANA:  Imma fil-frattemp qed tikkwota liġi, u la qed tikkwota liġi, inti vers f’affarijiet legali u bħala CFO suppost taf ir-rappreżentanza legali u ġuridika tal-Enemalta, għax anke meta tiġi biex tiffirma l-kuntratti li kont tħallas inti għalihom, f’idejn min kienu.

IS-SUR PIPPO PANDOLFINO:  My direct superior ... 

ONOR. JUSTYNE CARUANA:  Not your direct superior, ir-rappreżentanza legali u ġuridika f’idejn min kienet?

IS-SUR PIPPO PANDOLFINO:  For executive issues, kienet f’idejn iċ-CEO.

ONOR. JUSTYNE CARUANA:  Not executive issues, din mhijiex executive issue, din hija xi ħaġa naxxenti minn kuntratt, jiġifieri at contractual level qegħdin nitkellmu.

IS-SUR PIPPO PANDOLFINO:  Ħalli ngħidlek xi ħaġa li ġrat dak iż-żmien.  Jien,  skont dak il-kuntratt, kont intitolat għal żieda.

ONOR. JUSTYNE CARUANA:  Però dik il-ħaġa l-kuntratt jgħidlek f’idejn min hi, jgħidlek li qiegħda f’idejn is-CEO.  Imma l-confidentiality clause qiegħda vestita f’idejn il-Korporazzjoni.  Forsi għalik “Korporazzjoni” it could be anybody; però meta qiegħda f’kuntest ta’ kuntratt iffirmat miċ-Chairman, ir-rappreżentanza tal-Korporazzjoni, l-awtorizzazzjoni u l-awtorità trid tingħata fuq l-istess livelli.  Inti, l-awtorità mingħand iċ-Chairman ħadtha?

IS-SUR PIPPO PANDOLFINO:  No, jiena ħadt l-awtorità mingħand iċ-CEO.  

ONOR. JUSTYNE CARUANA:  Inti għedtilna li ħadt l-affarijiet for handover purposes ta’ Antoine Galea.  Kemm stajt domt biex tagħtih handover?

IS-SUR PIPPO PANDOLFINO:  Sa Settembru żgur konna għadna għaddejjin.  Bħalissa, xorta għadni sa din is-sena, mort il-Qorti xi darbtejn fuq kawżi tal-Enemalta.

ONOR. JUSTYNE CARUANA:  Imma dik mhix handover.  Inti għedtilna li l-intenzjoni għalfejn ħadthom kienet for handover purposes.

IS-SUR PIPPO PANDOLFINO:  Il-handover sa Settembru hemm kienet għadha.  

ONOR. JUSTYNE CARUANA:  Minn Settembru 2009 sa Settembru 2013 għaddew erba’ snin.  F’dawn l-erba’ snin ħarist lejn dawn id-dokumenti?  

IS-SUR PIPPO PANDOLFINO:  Very  little.

ONOR. JUSTYNE CARUANA:  Imma baqgħu fil-pussess tiegħek, tant li they were handy għax malli qam il-każ ...

IS-SUR PIPPO PANDOLFINO:  Now they came in handy.  Malli nqala’ il-każ ma stajtx insibhom, imbagħad sibthom, u għalija ngħid ‘Imn’Alla sibthom’, imma llum ngħid li aħjar ma sibthomx. 

ONOR. JUSTYNE CARUANA:  Jiġifieri wara li għadda l-perijodu ta’ handover, illum wara erba’ snin sew; pero’ dakinhar, wara sitt xhur, kont għadek frisk, jiġifieri l-intenzjoni kont taf x’kienet, u suppost kont għadek qed taġixxi on the basis ta’ dik l-intenzjoni.  U wara l-handover purposes x’kont se tagħmel, tirritornahom?

IS-SUR PIPPO PANDOLFINO:  L-intenzjoni ma kenitx li nirritorna l-computer.

ONOR. JUSTYNE CARUANA:  U ma’ min għamilt il-ftehim? 

IS-SUR PIPPO PANDOLFINO:  Maċ-CEO.

ONOR. JUSTYNE CARUANA:  Milli stajt nifhem inti background finanzjarju għandek.  Smajtek issemmi l-Bank of Valletta.

IS-SUR PIPPO PANDOLFINO:   Accountant. 

ONOR. JUSTYNE CARUANA:  Ħdimt fiż-żejt qabel l-Enemalta u qabel l-IBOL?

IS-SUR PIPPO PANDOLFINO:  Qabel l-Enemalta, kelli ftit background fiż-żejt minħabba r-role tiegħi fl-Air Malta, għax fl-Air Malta ovvjament hedging taż-żejt u physical supplies taż-żejt bħala refuelling jets kont nidħol fihom minn dak l-aspett ta’ buyer.  Jiġifieri mill-aspett ta’ hedging kont nidħol ħafna, għax l-aspett ta’ hedging ...

ONOR. JUSTYNE CARUANA:  Jiġifieri kont tagħmel il-hedging fl-Air Malta?

IS-SUR PIPPO PANDOLFINO:  Yes, of course.  
ONOR. JUSTYNE CARUANA:  Imma r-role tiegħek fl-Air Malta x’kien?

IS-SUR PIPPO PANDOLFINO:  Kont Head of Treasury.

ONOR. JUSTYNE CARUANA:  Jiġifieri effettivament tħallas.

IS-SUR PIPPO PANDOLFINO:  No, l-Air Malta, Head of Treasury anything that is financial li għandu x’jaqsam ma’ treasury ...  Diffiċli tispjegaha, imma jien kont il-Head of Treasury.

ONOR. JUSTYNE CARUANA:  Jiena mat-Teżor nifhem li tħallas.

IS-SUR PIPPO PANDOLFINO: No.  Hedging, cash management, loans, anything which is not financial control.  Meta jkollok dipartimenti kbar u għandek treasury u accounts, il-financial control jaqa’ taħt il-Financial Controller; anything which is not financial control, bħal pereżempju loans u hedging, jaqa’ taħt Treasury.  U jiena kelli dak ir-role.

ONOR. JUSTYNE CARUANA:  Il-hedging li semmejtilna, tista’ tgħidilna ta’ xiex?

IS-SUR PIPPO PANDOLFINO:  L-Air Malta kellna l-Hedging Committee u jien kont ...

ONOR. JUSTYNE CARUANA:  Kont fil-Kumitat?

IS-SUR PIPPO PANDOLFINO:  Dażgur.  Jiena dħalt fl-Air Malta f’Mejju 1998 u tlaqt f’Mejju 2001, u dak iż-żmien jiena kont nagħmel il-funzjoni kollha tat-Treasury tal-Air Malta.  Meta tlaqt mill-Air Malta, kont bqajt fir-Risk Management Committee (RMC) tal-Air Malta għal tliet snin oħra sakemm dħalt mal-Enemalta.  Meta dħalt l-Enemalta, għedtilhom li kelli job ġdid li se jkun daqsxejn qawwi, u kont waqqaft dak ir-role tal-RMC għand l-Air Malta.  Somewhere around June or September or April 2008 erġajt dħalt fl-RMC tal-Air Malta.

ONOR. JUSTYNE CARUANA:  La kellek din l-esperjenza tal-RMC tal-Air Malta, dak iż-żmien ir-record keeping tal-Air Malta, per eżempju l-Minutes, u d-dettalji kif kienu? 

IS-SUR PIPPO PANDOLFINO:  L-istess Minutes normali li kien hemm l-Air Malta f’dak li hu RMC.

ONOR. JUSTYNE CARUANA:  Jiġifieri kien hemm.  Irriżulta li hemm il-konnessjoni mas-Sur Tancred Tabone.   Veru li Malta żgħira, però il-kumbinazzjonijiet huma daqsxejn wisq, jiġifieri għandek oħt il-mara tiegħek PA tiegħu, imbagħad inti spiċċajt taħdem miegħu ...

IS-SUR PIPPO PANDOLFINO:  Dik hija l-unika kumbinazzjoni, m’hemmx kumbinazzjonijiet oħrajn.

ONOR. JUSTYNE CARUANA:  Però għandi dritt niddubita li it’s more than that.

IS-SUR PIPPO PANDOLFINO: Meta dħalt l-Enemalta, kif għedtilkom qabel, lis-Sur Tabone ma kontx nafu, u lil Simone lanqas biss kont għedtilha li applikajt. Ma kelli l-ebda konnessjoni mas-Sur Tabone u ma kontx nafu.

ONOR. JUSTYNE CARUANA:  Allura bagħat għalik.

IS-SUR PIPPO PANDOLFINO:  Fl-2009, għax jien sirt nafu fl-2004.  Meta jiena dħalt fil-Korporazzjoni fl-2004, l-ewwel interview u x-shortlist lanqas kienet min-naħa tiegħu, imma kienet minn two other Directors, ma niftakarx min kienu, però żgur kien at PwC.  Is-suspett tiegħi hu li one of the reasons li jien intgħażilt kien għax PwC kont nafhom minn żmien l-Air Malta għax kienu l-istess awdituri, u ovvjament la kienu jafuni mill-awdituri bħala Air Malta, ovvjament jekk probabbli staqsew fuqi ...  Jien minn kull fejn tlaqt, tlaqt għax ridt jien, u tlaqt with very good references.  

ONOR. JUSTYNE CARUANA:  Però meta tlaqt mill-Enemalta, meta tajt ir-riżenja tiegħek għax ovvjament kont diġà innegozjajt whatever, jiena fhimt sew li mhux int mort, imma ġejt avviċinat?

IS-SUR PIPPO PANDOLFINO:  Yes.  Kont diġà ġejt avviċinat minn xi ħaddieħor, kont applikajt biex immur ma’ kumpanija oħra u, għax ma kontx għadni deċiż immurx jew le, naħseb li mbagħad m’għażlunix.  Fis-sajf 2008, kont għamilt a final interview ma’ xi ħadd barrani li ġie minn barra biex jagħmilli l-interview u, għax jiena ma kontx mija fil-mija konvint dak iż-żmien biex nitlaq mill-Enemalta imma kont qed naħsibha, imma I did not come that strongly through, ma sar xejn.  

ONOR. JUSTYNE CARUANA:  Bid-dovut rispett, meta qed titkellem ma’ xi ħadd barrani hija xi ħadd barra, però meta qed nitkellmu fuq xi ħadd lokali li qed javviċinak waqt li inti qiegħed f’impjieg, inti ma ħassejtx li forsi seta’ kellek xi kunflitt ta’ interess, jew eventwalment jista’ ikollok xi konflitt ta’ interess, abbażi tal-informazzjoni li inti stajt ġejt a konoxxenza tagħha waqt it-tenure tiegħek bħala CFO?

IS-SUR PIPPO PANDOLFINO:  Kunflitt ta’ interessi le għar-raġuni li spjegajt qabel li l-Enemalta u IBOL mhumiex kompetituri, u mhumiex fl-istess industrija.  L-Enemalta hija fil-generation of electricity, li IBOL żgur mhumiex; min-naħa ta’ Gas Division lanqas; għal dik li hija petroleum industry huwa the local retail market, petrol and IBOL does not ...

ONOR. JUSTYNE CARUANA:  Imma l-IBOL dealt mal-Enemalta.

IS-SUR PIPPO PANDOLFINO:  Bħala kuntrattur.  

ONOR. JUSTYNE CARUANA:  Jiġifieri you were aware of it.  Kellek konoxxenza ta’ dawn l-affarijiet.

IS-SUR PIPPO PANDOLFINO:  Kont naf aspett wieħed tagħha li hu l-barging, però li kont se ngħid hu li jien, ovvjament fil-ħames snin li għamilt mal-Enemalta, tgħallimt ħafna affarijiet fuq l-industrija, tgħallimt fuq shipment, eċċ. u dik l-esperjenza jiena ħadtha miegħi.

ONOR. JUSTYNE CARUANA:  Mill-Enemalta.

IS-SUR PIPPO PANDOLFINO: Obviously.  Kif għamilt 12 years il-Bank u ħadt esperjenza kbira fuq l-affarijiet tal-bank, u għamilt three years l-Air Malta u ħadt miegħi esperjenza kbira fuq l-affarijiet tal-airline industry, u għamilt three years ma’ factoring company u ħadt esperjenza kbira fuq il-factoring, ħadt miegħi ovvjament five years’ experience tal-Enemalta.

ONOR. JUSTYNE CARUANA:  Però l-esperjenza hija ħaġa, u n-knowledge hija xi ħaġa oħra.  In-knowledge li inti akkwistajt mill-Enemalta minħabba l-pożizzjoni tiegħek ...

IS-SUR PIPPO PANDOLFINO:  Meta tgħid knowledge, x’jiġifieri?

ONOR. JUSTYNE CARUANA:  Anything, għandek file daqshiex quddiemek.

ONOR. LUCIANO BUSUTTIL:  Naħseb iktar jagħmel sens knowledge, informazzjoni dwar l-operat tal-Enemalta li stajt ħadtu miegħek, kif għedt inti, fuq il-computer u mhux kunflitt ta’ interess mal-Enemalta; imma fil-pożizzjoni ġdida li mbagħad kellek ta’ CFO mal-IBOL seta’ jivvantaġġja l-kumpanija li qiegħed magħha bil-kuntatti u ħbiberiji  li kellek maċ-Chairman u l-informazzjoni kummerċjali li għandek tal-Enemalta, li allura tistgħu tkunu tafu kemm għandkom bżonn biex tikkejterjaw għall-bunkering tad-diesel, għax tafu l-Enemalta kemm tieħu bħala ammonti.  Stajt forsi anke tkun taf x’kien jagħti ħaddieħor rati lill-Enemalta meta forsi ma kenitx l-IBOL li tieħu qabel ...  Kellek l-informazzjoni kollha li setgħet tivvantaġġjak fil-pożizzjoni ġdida li kellek.  

IS-SUR PIPPO PANDOLFINO:  Mhuwiex il-każ, għar-raġuni li dan il-barging li qed issemmu l-Enemalta għamlet l-awarding tiegħu with a public tender u r-results tal-bids kollha jiġu mwaħħlin ma’ board.  Jiġifieri kulħadd jaf kemm ibbidjat l-Enemalta u kemm ibbidja l-kompetitur ewlieni tagħha.  Jiġifieri dwar dik l-informazzjoni m’hemmx sigriet, l-Enemalta tippubblikaha.  L-affarijiet li qegħdin insemmu, bħal pereżempju, kemm tixtri żejt l-Enemalta, eċċ., dawn l-Enemalta tippubblikahom fl-annual report tagħha.

ONOR. LUCIANO BUSUTTIL:  It-tender li qed issemmi, meta inti kont għadek CFO tal-Enemalta?    

IS-SUR PIPPO PANDOLFINO:  Iva.

ONOR. LUCIANO BUSUTTIL:  U ħareġ u beda jopera dan it-tender f’Jannar 2008.  Imbagħad ġie estiż l-ewwel darba, kif għedt inti skont il-klawsola fil-kuntratt, imbagħad reġa’ ġie estiż għal sitt xhur oħra, u f’dan il-perijodu ta’ sitt xhur inti għamilt it-transfer, jiġifieri minn CFO mort IBOL meta kienet għadha operattiva din l-estensjoni.  Meta mbagħad reġa’ kien hemm estensjoni oħra fit-8 ta’ Lulju 2009, għedt li kontu tirċievu sheet, karta, min-naħa tal-Enemalta karta b’rikjesta għal estensjoni.  

IS-SUR PIPPO PANDOLFINO:  Kienet tiġi extension, bil-kundizzjoni li huma jistgħu jitterminaw meta jridu. 

ONOR. LUCIANO BUSUTTIL:  Mela dak huwa kuntratt li kien se jkun income għall-kumpanija li inti kont CFO tagħha.    Bħala CFO inti timmonitorja mhux biss il-ħlasijiet, imma anke l-income.  Allura din il-one sheet paper jew whatever, meta kontu tirċevuha, ma kontx tara min kien jibgħatha?   Kien jibgħatha clerk għan-nom ta’ xi ħadd?  Kien jibgħatha ċ-Chairman?  Kien jibgħatha ċ-CEO?  Kien jibgħatha ċ-CFO li ġie warajk?  Min kien jibgħatha?

IS-SUR PIPPO PANDOLFINO:  Kien  jibgħatha l-Procurement Manager.

ONOR. LUCIANO BUSUTTIL:  Jiġifieri d-deċiżjoni kien jeħodha l-Procurement Manager?

IS-SUR PIPPO PANDOLFINO:  Id-deċiżjoni ma kontx naf min jeħodha.

ONOR. LUCIANO BUSUTTIL:  Mela meta estendejtuha meta inti kont għandek CFO, min kien ħadha d-deċiżjoni?

IS-SUR PIPPO PANDOLFINO:  Ma nafx.

ONOR. LUCIANO BUSUTTIL:  You don’t know meta you’re the CFO, u skont il-job description tiegħek inti responsabbli anke mill-internal audit controls.
IS-SUR PIPPO PANDOLFINO:  Inti qed tistaqsini jekk nafx min iffirma għal kull tender tal-Enemalta.

ONOR. LUCIANO BUSUTTIL:  Għall-extension partikolari qed nistaqsik jiena meta kont għadek CFO, meta saret it-tieni extension.

IS-SUR PIPPO PANDOLFINO:  It-tieni extension ...

ONOR. LUCIANO BUSUTTIL:  It-tieni extension li saret on the 8th January 2009.

IS-SUR PIPPO PANDOLFINO:  Min approva jew ried li l-kuntratt jiġi estiż, ma nafx. Li kont se ngħid hu li jien dak iż-żmien ma kont qed nara assolutament xejn stramb li l-Enemalta ppruvat tagħmel dik l-extension, għar-raġuni ...

ONOR. JUSTYNE CARUANA:  L-Awditur raha stramba ħafna.  Don’t under estimate it.

IS-SUR PIPPO PANDOLFINO:  Dak iż-żmien, kif għedtilkom qabel, kien hemm proċess ta’ xahrejn ta’ privatisation għaddej, u fuq l-ittra tal-extension tal-Enemalta kien ikun hemm miktub li l-Enemalta għandha dritt tittermina kull meta trid.  

ONOR. LUCIANO BUSUTTIL:  Nafu biha għax qrajniha fir-rapport tal-Awditur.  Kif qal anke l-Awditur, it-tieni extension saret b’żieda.  Jiġifieri int meta kont għadek CFO tal-Enemalta qabel ma mort ma’ IBOL,  kien hemm żieda fil-prezz.  Dik iż-żieda min talabha?

IS-SUR PIPPO PANDOLFINO:  Talbitha IBOL.

ONOR. LUCIANO BUSUTTIL:  U l-Enemalta aċċettatha.  Tiftakar jekk dik l-extension kenitx inkluża fil-kuntratt oriġinali, jekk setgħetx issir li jkun hemm talba għal increase tal-prezz tal-bunkering min-naħa tal-kuntrattur?

IS-SUR PIPPO PANDOLFINO:  Li nista’ ngħidlek, għax rajt il-karti, hu li fl-2008 l-Enemalta kienet taħraq ultra low sulphur diesel b’50 parts per million (ppm). Fil-1st January 2009 dak il-50 ppm niżel għal 10 ppm li turi li the scope for ...  Jekk inti għandek gas oil ieħor ...  Mela inti għandek barge ...

ONOR. LUCIANO BUSUTTIL:  Id-domanda kienet sempliċi.

IS-SUR PIPPO PANDOLFINO:  Kollox sew, imma you have to understand ... 

ONOR. LUCIANO BUSUTTIL:  Jekk fil-kuntratt oriġinali, li beda minn f’January 2008, li ġie estiż darba sas-7th January 2009, kienx hemm klawsola li kienet tagħti dritt lill-kuntrattur jitlob żieda fil-kuntratt?

IS-SUR PIPPO PANDOLFINO:  Mhijiex kwestjoni li tagħti dritt lill-kuntrattur.  Il-kuntrattur, meta ġie dak l-extension kellu kull dritt jgħid li mhux se jaċċettah, għax hu kellu kuntratt ta’ sena.  

ONOR. LUCIANO BUSUTTIL:  Mela mbagħad il-kuntrattur kellu estensjoni li biex jaċċettaha ried żieda fil-prezz.  Allura qed ngħidu li l-prezz inbidel mit-tender, u qisna qed ngħidu li tawha b’direct order, mhux hekk?  L-Enemalta tatha b’direct order, u din id-direct order baqgħet għaddejja sas-7 ta’ April 2010.   Dak iż-żmien inti kont ma’ IBOL.  Kien hemm żmien ta’ erba’ xhur fejn spiċċat din l-estensjoni fis-7 ta’ April 2010 u ma bqajtux tagħtu s-servizz.

IS-SUR PIPPO PANDOLFINO:   Billi ma kienx hemm extension, xorta bqajna nagħtu s-servizz.

ONOR. LUCIANO BUSUTTIL:   Għaliex fit-8 ta’ April,  jiġifieri wara s-7 ta’ April 2010, l-Enemalta użat is-servizzi ta’ ħaddieħor.  Anzi skużani, skont ir-rapport, mit-8 ta’ April 2010 sat-3 ta’ Awwissu 2010, l-Awditur nnota li ma kien hemm l-ebda kuntratt in force, għax ma ħarġet l-ebda extension.

IS-SUR PIPPO PANDOLFINO:   Però is-servizz baqa’ jingħata.

ONOR. LUCIANO BUSUTTIL:  Jiġifieri qed tgħidli li bqajtu tagħtu servizz bħala IBOL mingħajr ma lanqas kien hemm it-talba tal-Enemalta li jiġi estiż?

IS-SUR PIPPO PANDOLFINO:   Ma kienx hemm kuntratt in place, però t-talba għas-servizz ikun ingħata.

ONOR. LUCIANO BUSUTTIL:   Jiġifieri ma jkunx hemm kif kien hemm fid-drabi ta’ qabel l-karta li rċevew bħala talba mill-Enemalta għal din l-estensjoni.  Però xorta waħda bqajtu tagħtu s-servizz lill-Enemalta, u ovvjament il-ħlasijiet mill-Enemalta ġejjin.   Però imbagħad, fl-4 ta’ Awwissu 2010, kien hemm one-off contract for transfer fejn ma ntużatx l-IBOL.   Imbagħad fl-24 ta’ Settembru 2010, reġa’ tfaċċa dokument ieħor biex ikun hemm extension.  Issa jekk allura l-extension fis-7 ta’ April kienet ġiet itterminata, u ma kienx hemm extension oħra, kif seta’ jkun hemm extension ta’ xi ħaġa mejta? 

IS-SUR PIPPO PANDOLFINO:  Lill-Enemalta trid tistaqsi, mhux lili.

ONOR. LUCIANO BUSUTTIL:  Jiġifieri intom irċevejtu talba mill-Enemalta biex jerġa’ jkun estiż is-servizz? 

IS-SUR PIPPO PANDOLFINO:  Yes. 

ONOR. LUCIANO BUSUTTIL:  F’dawk iż-żmenijiet, tiftakar min kien iċ-Chairman tal-Enemalta?  Is-Sur Tranter kien hemm, hux hekk?

IS-SUR PIPPO PANDOLFINO:  Iva, mingħalija telaq f’March 2010.

ONOR. LUCIANO BUSUTTIL:   Lis-Sur Tranter sirt tafu meta dħalt l-Enemalta?

IS-SUR PIPPO PANDOLFINO:   Iva, u kien l-iskola Stella Maris bħali, imma ma konniex flimkien.

ONOR. LUCIANO BUSUTTIL:  Jiġifieri l-ħbiberija li semmejt minn hemmhekk trabbiet.  

IS-SUR PIPPO PANDOLFINO:  Yes. 

ONOR. LUCIANO BUSUTTIL:  Bħala parti mill-kundizzjonijiet tal-impjieg tiegħek, inti għandek ċerti bonuses u qed nara fid-dokumentazzjoni li ppreżentajtilna li hawn xi ittri fejn jikkaverjaw il-bonuses li rċevejt li hemm ħafna minnhom kienu 15%, il-full, fejn, skont il-kuntratt, 15% jingħata for exceptional performance, for superior performance 10%, u l-inqas, for commendable performance, 5%.   F’ittra li ppreżentajt inti tat-13 ta’ Marzu 2007 ffirmata mill-Inġinier Alex Tranter u mill-Inġinier A Rizzo bħala CEO ta’ dak iż-żmien, ingħatajt 13% però rated as commendable.  Issa for commendable performance suppost tieħu 5%.   

IS-SUR PIPPO PANDOLFINO:  Ma nafx.

ONOR. LUCIANO BUSUTTIL:  Tgħidlix li ma tafx għax kont CFO, u l-pagament ħadtu int.  Inti bħala CFO ta’ dakinhar tal-Enemalta li responsabbli mill-istess finanzi, meta rċevejt din l-ittra u l-bonus tiegħek kien ta’ 13% fuq commendable, ma ġbidt l-attenzjoni ta’ ħadd li seta’ kien hemm żball fuq ħaġa jew fuq oħra?   

IS-SUR PIPPO PANDOLFINO:  Onestament, din hija l-ewwel darba li qed ninnutaha din.

ONOR. LUCIANO BUSUTTIL:   Lanqas jekk kien hemm xi awdituri interni tal-Enemalta, ħadd ma nduna li suppost ħadt bonus ta’ 5% u ngħatajt 13% minn Alex Tranter?

IS-SUR PIPPO PONDOLFINO:  Meta kien hemm is-Sur Rizzo, il-performance review kien biddilha, kien għamlilna targets u kull target kellu allocation ta’ percentage.

ONOR. LUCIANO BUSUTTIL:   Jien qed naqra verbatim x’hawn miktub hawnhekk.  F’dokument A li ġie ppreżentat, bħala salary, allowances and benefits and reimbursements, for commendable performance hawn 5% meta inti ingħatajt 13%.   Allura dakinhar inti, bħala CFO li qiegħed tara li l-finanzi tal-Enemalta li hija entità pubblika jiġu wżati bl-aħjar mod, ma ġbidt l-attenzjoni ta’ ħadd li qed tieħu ż-żejjed bħala bonus?  Jekk m’iniex sejjer żball, fil-job description li inti ppreżentajt hemm li “The job of the Chief Finance Officer is, by definition, a broad one and one which must be as flexible as necessary to ensure that the Corporation fulfils its national, commercial and socially obligations”. Bħala persuna responsabbli, ma ġbidt l-attenzjoni ta’ ħadd?

IS-SUR PIPPO PANDOLFINO:  Nassigurak li t-13% kellha tkun 13%, u ma kellhiex tkun 5%.   Jekk iridu l-Enemalta jsibu l-personal file tiegħi u jaraw jekk il-5% suppost kenitx 13%, u jekk kienx żball eċċ, jistgħu jagħmlu dan.    

ONOR. JUSTYNE CARUANA:  Il-problema li m’għandhomx il-file.

IS-SUR PIPPO PANDOLFINO:  Le, għandhom qiegħed, jiġifieri mhijiex problema.  Però, biex inkun onest, ma nistax nara r-rilevanza.

ONOR. LUCIANO BUSUTTIL:  Xi ħaġa li nnutajtha u ma stajtx ma ngħidhiex.  

IS-SUR PIPPO PANDOLFINO:  Ngħidlek prosit għax innutajtha.

ONOR. LUCIANO BUSUTTIL:  U l-internal auditors qatt ma qatt ġibdu l-attenzjoni fuq ħaġa bħal din?

IS-SUR PIPPO PANDOLFINO:   Jien d-dar għandi d-detailed perfomance appraisal tiegħi, għax ovvjament kont żammejt kopja tiegħu, u 13% kellha tkun.

ONOR. LUCIANO BUSUTTIL:  Meta kontu tiġu għall-kwestjoni tat-tenders tal-fuel procurement, is-Sur Tranter hawnhekk spjega – u naħseb li taqbel miegħu – li kienu jidħlu permezz ta’ email li kienet tirċievihom il-PA tiegħu, u permezz ta’ faxes.   Inti kont ilek li dħalt xahrejn bħala CFO bil-job description tiegħek li ppreżentajtilna llum, meta inti tiġi biex tagħmel il-pagamenti tiegħek – u l-pagamenti kienu tajbin, għaliex naħseb kienet l-unika ħaġa li tfaħħret min-naħa tal-Awditur Ġenerali f’dan ir-rapport kollu – u meta tiġi biex tara t-tenders li l-funzjonijiet li jkunu trasparenti b’mod li meta jiġu quddiemkom biex tiddeċiedu, ma kien hemm ħadd li seta’ forsi jilgħab bihom ...   

IS-SUR PIPPO PANDOLFINO:  Meta tgħid “jilgħab bihom” x’jiġifieri?

ONOR. LUCIANO BUSUTTIL:  Fis-sens li għandek fax li hija aċċessibbli minn prattikament kulħadd.  Tafu jekk kienx hemm xi ħadd li kellu aċċess għal dawn it-tenders għajr il-persuna li kienet tidħol bihom, jiġifieri l-PA?  Ma tafux; intom kontu tarawhom l-ewwel darba meta kontu tidħlu għall-meeting tal-FPC.   Allura bħala CFO meta kontu qegħdin f’laqgħa, Minuti mhumiex jittieħdu allura ma jista’ qatt ikollok record u audit internal controls kif int suppost ridt tara li jkun hemm għal dan it-tip ta’ deċiżjonijiet,  kif kont tħossok komdu tiffirma dawk il-pagamenti kollha meta kien hawn dawn il-lakuni kbar?

IS-SUR PIPPO PANDOLFINO:   Il-funzjoni ta’ kif jaħdem il-Kumitat ma jiddeċidihiex iċ-CFO, jiddeċiediha jew il-Kumitat kollu flimkien jew, if anything, the Chairman of the Committee. So it is either a collective responsability of the whole Committee or of the Chairman; it is either one or the other.

ONOR. LUCIANO BUSUTTIL:   Prattikament iċ-Chairman kien imexxi l-laqgħa.  Inti, bħala parti minn dan il-Kumitat u inti ċ-CFO, mhux just membru f’dan il-Kumitat, kont tħossok ... 

IS-SUR PIPPO PANDOLFINO:  F’dan il-Kumitat jien kont membru.

ONOR. LUCIANO BUSUTTIL:  Jien għedtlek li int kont CFO u mhux biss membru ta’ dan il-Kumitat.

IS-SUR PIPPO PANDOLFINO:  Però l-Kumitat ma kienx jaqa’ taħti, mhux responsabilità tiegħi.

ONOR. LUCIANO BUSUTTIL:  Aħna nafu min ikun responsabbli mill-Kumitat, imma inti meta kont tkun membru f’dan il-Kumitat ma stajtx tinsa li inti wkoll iċ-CFO tal-Enemalta.  Allura, bħala CFO, int ma ppruvajtx tagħmel pressjoni, tinforma liċ-Chairman li l-proċedura ma kenitx tajba għax ma kenux qed jittieħdu minuti, u inti ma kontx tkun tista’ tiġġustifika l-pagamenti li qed tagħmel għal dawn id-deċiżjonijiet li qed jittieħdu?

IS-SUR PIPPO PONDOLFINO:  Li l-Kumitat ma kellux trasparenza, ma kellux governance u ma kellux viżibiltà eċċ eċċ, ma naqbilx għar-raġuni li għal-laqgħat tal-Kumitat, kif għedt l-aħħar darba, kien ikun hemm fil-kamra erba’ jew ħames membri, kien ikun hemm it-technical support, kien ikun hemm observers, kienu jsiru n-negotiations kollha on speaker phone, il-karti kollha li rċevejna ġew sealed signed and filed fl-uffiċċju taċ-Chairman, jiġifieri għalija it was very transparent and very visible.

ONOR. LUCIANO BUSUTTIL:  So for you, ‘transparent’ means li ma tistax tgħid min kien hemm preżenti għal-laqgħa, li m’hemm l-ebda recording lanqas ta’ Minuti bażiċi fejn almenu l-Awditur seta’ jgħid li daħlu “A”, “B”, “C”, “D” u l-Kumitat iddeċieda li “A” kienet l-aħjar offerta minħabba “hekk”, “hekk” u “hekk” u kulħadd jiffirmaha.  Dik għalik tfisser trasparenti?   

IS-SUR PIPPO PANDOLFINO:  Mhux għalija ...

ONOR. LUCIANO BUSUTTIL:  Għadek kif għedtilna inti stess!  Int għedt li għalik ma kienx hemm nuqqas ta’ trasparenza, u jien semmejtlek x’nuqqasijiet kien hemm, u inti xorta qed tgħid li minkejja dawn in-nuqqasijiet xorta kien hemm it-trasparenza kollha.

IS-SUR PIPPO PONDOLFINO:  Jien l-aħħar darba ppruvajt nispjega li l-Kumitat u l-funzjoni tiegħu f’2004 kien abbastanza ġdid fil-funzjoni li qed jixtri u fil-funzjoni ta’ dawn it-tenders.   Kien hemm ittra f’”The Times” il-ġimgħa li għaddiet ta’ xi ħadd jismu Carmel Tonna dwar kif kien jinxtara ż-żejt fl-80s.  Dan qal li hu kien waħdu jinnegozja prezz, u mbagħad imur għand il-Prim Ministru u jġib l-approval tiegħu.  M’iniex qed ngħid li kien ħażin, imma qed ngħid li that was the way things were done in those days. 

ONOR. LUCIANO BUSUTTIL:  Però xahrejn qabel, l-affarijiet kienu differenti għax kienu jittieħdu l-Minuti.

IS-SUR PIPPO PANDOLFINO:  Kif spjegajt l-aħħar darba, jien ma nistax naqbel miegħek li għax kienu jittieħdu l-Minuti, għandek iktar trasparenza minn meta ma baqgħux jittieħdu.  

ONOR. LUCIANO BUSUTTIL:  Għaliex le?

IS-SUR PIPPO PONDOLFINO:  L-ewwel nett, billi ħadt il-Minuti ma jfissirx li għandek iktar trasparenza.

ONOR. LUCIANO BUSUTTIL:  Sempliċement qed tirrakkonta x’inhu jiġri.

IS-SUR PIPPO PANDOLFINO:  L-ewwel nett f’dak il-Kumitat – dejjem minn dak li ntqal fil-gazzetti –  kien hemm four people, ma kienx hemm observers, ma kienx hemm speaker phone, ma kienx hemm dawk l-affarijiet kollha ...

ONOR. LUCIANO BUSUTTIL:   Imma billi kien hemm speaker phone, xorta ma kenux rekordjati.

IS-SUR PIPPO PONDOLFINO:  Imma kellek ħafna witnesses, jiġifieri ċ-Chairman mhux jitkellem fuq it-telephone ma’ xi ħadd u l-ieħor ma jafx x’qed jgħid, imma kulħadd qed jisma’ x’qed jingħad.   Jiġifieri mhux xi ħadd qed jitkellem u l-oħrajn ma jafux x’qed jgħid, imma kienu qed jitkellmu quddiem kulħadd, kemm membri u kemm mhux membri, kemm observers u anke technical support.

ONOR. LUCIANO BUSUTTIL:  Jiġifieri għalik trasparenza tfisser li n-nies li huma involuti importanti li jkunu jafu x’inhu għaddej?

IS-SUR PIPPO PANDOLFINO:  Jien m’iniex qed ngħid hekk; jien qed ngħid li, fil-Kumitat li ssemma ta’ 18th December 2003, ma kienx hemm observers li mhumiex parti mill-Kumitat, jiġifieri kien hemm inqas nies fil-kamra; kien hemm erbgħa as opposed to six, seven.   U lanqas kien hemm speaker phone, jiġifieri jekk xi bniedem wieħed kien qed jitkellem fuq telephone jew ... (Interruzzjonijiet) Il-Kumitat tal-18th December 2003, li qiegħed jinġieb hawnhekk bħala xempju, hu l-Kumitat li fih inqala’ l-inċident li kulħadd tkellem fuqu fil-bidu tas-sena.   

ONOR. OWEN BONNICI:  Dak il-Kumitat u ta’ warajh.

IS-SUR PIPPO PANDOLFINO:  Dak il-Kumitat.

ONOR. OWEN BONNICI:  Dak il-Kumitat u ta’ warajh; jiġifieri, fl-2004, tnejn min-nies fil-Qorti qalu li per konsegwenza tad-deċiżjonijiet li ttieħdu dakinhar kien hemm korruzzjoni fix-xiri taż-żejt.   2003 u 2004, li nafu bihom.

IS-SUR PIPPO PONDOLFINO:  Imma beda 18th December 2003.  Meta ġiet ippubblikata fuq il-gazzetta f’January ta’ din is-sena, jew ma nafx meta, kien fuq cargo January 2004 li kien awarded – this is public knowledge – f’December 2003.   Jiġifieri li dan il-Kumitat qed nużawh bħala xempju, u l-Minuti ...  Ili nirreżisti biex ma ngħidhiex din sa mill-ewwel ġurnata li ġejt hawn, però ma nistax ma ngħidx illi, li dan il-Kumitat jiġi bħala xempju ta’ trasparenza għax għandu l-Minuti u huwa ħafna aħjar mill-Kumitat ta’ wara, jien ma nistax naqbel.

ONOR. OWEN BONNICI:  L-argument li għamilna huwa li kumbinazzjoni kif waqfu jittieħdu l-Minuti, bdejna nisimgħu b’każijiet ta’ korruzzjoni, li nafu bihom.   

IS-SUR PIPPO PANDOLFINO:  Le, mhux meta waqfu jittieħdu l-Minuti.  Il-meeting li kienu jittieħdu l-Minuti hemm l-allegat ...

ONOR. OWEN BONNICI:   Iva, hekk hu.  Fit-18 ta’ Diċembru 2003, kienu ttieħdu l-Minuti.  Dik kienet l-aħħar darba li ttieħdu l-Minuti.  F’dak il-kuntratt, allegatament hemm il-korruzzjoni.  Ġrat ukoll il-korruzzjoni allegatament kif stqarru tnejn min-nies – mhux wieħed – ukoll fl-2004.  Issa meta jkollok dawk iċ-ċirkostanzi u ma jitteħdux Minuti, aħna li qed naraw dawn l-affarijiet, inserrħu rasna aktar jew inqas?

IS-SUR PIPPO PONDOLFINO:  Naħseb li l-istess għax, jekk qed tgħid li fit-18 ta’ Diċembru 2003 kien hemm allegat korruzzjoni, u wara kien hemm allegat korruzzjoni, bil-Minuti u mingħajrhom xorta hemm allegat korruzzjoni.   Jiġifieri assolutament ma jagħmel l-ebda differenza.   Jien li qed ngħid li l-kumitati li kont fihom jien ...  L-ewwel nett, jekk tħares lejn il-proċess kollu tara li t-tender ma kienx jagħmlu l-Kumitat, jiġifieri l-formulation of the tender document ma kienx jagħmlu l-Kumitat, imma kienet tagħmlu l-Petroleum Division.  X’imkien hawnhekk – imma ma naħsibx li se jirnexxili nsibha – għandi kif kien ikun tender document fl-2004.   Kien jikkonsisti f’two pages, la hemm terms u lanqas conditions, jintbagħat biss by fax.   Jiġifieri l-affarijiet li qed ngħidu li jista’ jkun xi ħadd iqatta’ l-fax – f’December 2003 u fil-bidu tal-2004 hekk kienet, fax biss.   Eventwalment ...

ONOR. LUCIANO BUSUTTIL:  Bid-differenza li f’2003 wieħed seta’ jara jekk bid daħlitx jew le, mentri fl-2004 ħadd ma seta’ jara.

IS-SUR PIPPO PONDOLFINO:  Intom staqsejtuni jekk setax xi ħadd jaqbad fax u jqattagħha.  Jekk ma tasalx għand il-Kumitat fl-2004, ma kenitx tasal għand il-Kumitat lanqas fl-2003!

ONOR. LUCIANO BUSUTTIL:   Imma li m’intix tifhem huwa li fl-2003, kien hemm il-Minuti u seta’ xi ħadd jara jekk tiegħu tkunx daħlet, imma fl-2004 ma setgħux jagħmluha din u lanqas fl-2005.

IS-SUR PIPPO PANDOLFINO:  Ma nistax nifhem kif qed tgħidu dawn l-affarijiet.

ONOR. LUCIANO BUSUTTIL:  Għax hawn rapport ta’ kważi 400 paġna, għalhekk qed ngħidhom dawn l-affarijiet!

IS-SUR PIPPO PANDOLFINO:  Imma dak ir-rapport ma jgħidx hekk, dak ir-rapport jgħid li dak kollu li jidher li ġie rċevut mis-segretarja tal-Kumitat, ġie assessed mill-Kumitat u sabuh fl-envelopes.  Hekk jgħid.
ONOR. OWEN BONNICI:  Jiġifieri l-kliem “abysmal level of record keeping” ...

IS-SUR PIPPO PANDOLFINO:    Imma jien m’iniex qed ngħid “abysmal level of record keeping”, imma qed ngħid x’qal ir-rapport.  

ONOR. LUCIANO BUSUTTIL:  L-Awditur Ġenerali qal li f’ħames snin qatt ma ra sitwazzjoni ta’ record keeping bħal din.

ONOR. JUSTYNE CARUANA:  Fiż-żmien li kien hemm int.

IS-SUR PIPPO PANDOLFINO:  Fil-Kumitat fejn kien hemm jien,  erba’ Chairmen, erba’ CEOs, two CFOs u two externals, jiġifieri mhux jien biss, kien hemm ħafna nies li wżaw l-istess proċedura.    F’dan ir-rapport hemm miktub ċar daqs il-kristall li l-awditur d-dokumenti kollha li jidhru li rċeviet l-PA tal-Enemalta, kollha ġew assessed mill-FPC u kollha ġew filed and sealed.

ONOR. LUCIANO BUSUTTIL:  Imma l-kwestjoni mhijiex dik.

IS-SUR PIPPO PANDOLFINO:  Mela x’inhi?

ONOR. LUCIANO BUSUTTIL:  Il-proċedura biex tissalvagwarda li t-tenders huma integri.   L-iktar ħaġa ovvja meta bid – issir anke minn sempliċi kunsill lokali – hija li tkun f’envelope sealed ġo kaxxa magħluqa.  Għallinqas hemm ċerta sigurtà: hawnhekk m’għandna xejn!

IS-SUR PIPPO PANDOLFINO:  Il-proċedura tat-tenders normali għall-fuel procurement tal-Enemalta ma japplikawx, għax bl-Enemalta Act dan hu speċifikament eskluż.

ONOR. LUCIANO BUSUTTIL:  Imma fejn jidħlu l-appelli.

IS-SUR PIPPO PANDOLFINO:  Le, kollox, mill-A saż-Ż.  No, l-Enemalta Act tgħid li l-Enemalta tixtri l-fuel procurement bil-proċeduri with the concurrence of the Minister.

ONOR. OWEN BONNICI:  Allura iktar u iktar hemm bżonn ta’ ...  Dan huwa argument li għamilnih fil-bidu.  Una volta m’hemmx il-ħtieġa li ssegwi l-financial regulations ...

IS-SUR PIPPO PANDOLFINO:  The issue is ...

ONOR. OWEN BONNICI:  The abysmal level of record keeping, kif qal l-Awditur.

IS-SUR PIPPO PANDOLFINO:  L-Awditur hemm ġew sab il-bids kollha ssiġillati li l-Enemalta rċeviet.   Sab ukoll lista enumerata tal-bids kollha bil-prezzijiet miktubin kollha eċċ. eċċ.

ONOR. OWEN BONNICI:  Mela ħalli nagħmillek domanda oħra.   Meta inti smajt li Frank Sammut tressaq l-Qorti fuq korruzzjoni fuq xiri ta’ żejt, fi żmienek prattikament, ...

IS-SUR PIPPO PANDOLFINO:   Le, mhux fi żmieni.  Meta nqala’ l-każ tal-korruzzjoni, jiena sibt missed calls, qomt il-Ħadd filgħodu u staqsejt x’ġara, kif naħseb li għamel kulħadd.  Ovvjament kien hemm missieri ċempilli u qalli li kien hemm xi ħaġa fil-“Malta Today” dwar korruzzjoni ta’ xiri ta’ żejt.   Kif mort u xtrajt il-“Malta Today”, ħadt ir-ruħ għax l-allegata korruzzjoni li ġiet rappurtata fuq “MaltaToday” bdiet qabel ma dħalt jien.

ONOR. OWEN BONNICI:   Għalfejn ħadt ir-ruħ?

IS-SUR PIPPO PANDOLFINO:  Għax jiġifieri mhux xi ħaġa tiegħi, mhux xi ħaġa ta’ żmieni, jiġifieri m’hemmx dell fuqi.

ONOR. OWEN BONNICI:  Bħala stat ta’ fatt, meta xehdu fil-Qorti s-Sur George Farrugia u s-Sur Frank Sammut, it-tnejn ammettew korruzzjoni fl-2003 u fl-2004, jiġifieri fil-perijodu li inti wkoll kont fl-FPC.

IS-SUR PIPPO PANDOLFINO:   Però li beda qabel ma dħalt jien.  Jiġifieri, if anything, it is a continuation.

ONOR. OWEN BONNICI:  Inti fil-fehma tiegħek, jekk qed tgħid li kollox kien ikun above board, kif saret din il-korruzzjoni?

IS-SUR PIPPO PANDOLFINO:  Ma nafx, staqsu lilu.  Jien għalija kif kien jaħdem il-Kumitat it was very difficult – qed ngħid għal meta kont hemm jien – it was very difficult for anyone to decide alone, no one decided alone.

ONOR. OWEN BONNICI:  Allura kif tnejn min-nies ammettew fil-Qorti b’korruzzjoni tal-2003 u l-2004?  Kif saret din il-korruzzjoni?

IS-SUR PIPPO PANDOLFINO:  M’għandix idea kif saret.  

ONOR. LUCIANO BUSUTTIL:  Għax il-kwestjoni mhijiex għax għamlu l-orħos offerta, imma xi jsir qabel, jekk ħarġitx informazzjoni biex tenderer partikolari jkollu informazzjoni minn qabel biex jitfa’ l-orħos offerta.  Jiena dik hija l-mistoqsija oriġinali tiegħi:  inti bħala CFO, meta kellek din il-lakuna enormi, ma ġietekx f’moħħok li tara din il-lakuna kbira li qed tħalli dubji kbar ...  
IS-SUR PIPPO PANDOLFINO:  X’lakuna hi?

ONOR. LUCIANO BUSUTTIL:  Il-lakuna li inti m’għandekx sistema biex ikun ċert li t-tenders ikunu integri.   

ONOR. OWEN BONNICI:  Bħalma hemm illum.   Wara l-2011 is-sistema bdiet tkun tajba ħafna.

IS-SUR PIPPO PONDOLFINO: Meta jien dħalt fl-2004, konna nirċievu biss bil-fax; mbagħad bdejna nirċievu bil-fax u bl-email; u mbagħad, somewhere in 2011, jiġifieri seven years after someone felt uncomfortable with the system u ddeċidew li jagħmluha bl-email, bil-passwords, eċċ.   Dan ifisser li dak kollu li kien isir qabel kien kollu ħażin?  Ma jfissirx hekk.  Ifisser li jkollok continuous improvement, u xi ħadd sab sistema li forsi hija safer.  Jien l-impressjoni li għandi – u din qiegħda rrapportata –  meta kien hemm wieħed li bagħat bid – issa dan mhux fi żmieni, imma qed nitkellem minn barra – u l-Kumitat ma rahiex, induna ... 

ONOR. OWEN BONNICI:  Għax is-soltu kien jistenna telefonata.

IS-SUR PIPPO PANDOLFINO:  Le, mhux għax is-soltu kien jistenna telefonata.

ONOR. OWEN BONNICI:  Iva, hekk qal Karl Camilleri.

IS-SUR PIPPO PANDOLFINO:  Le, għax ħafna drabi ħafna bidders kienu jagħmlu follow-up call biex jikkonfermaw jekk irċevejniex il-bid, u aħna konna ngħidulhom li, jekk jiġu fix-shortlist, inkellmuhom.    Jiġifieri kien ikun hemm follow up wara min-nies li ma jkunux ħadu t-tender.  Dawn kienu jċemplu u jgħidulna li huma kienu bbiddjaw u ma ħaduhiex u jitolbuna ngħidulhom ...

ONOR. LUCIANO BUSUTTIL:  Lilek kienu jċemplu bħala CFO?

IS-SUR PIPPO PANDOLFINO:  Ħafna drabi kienu jċemplu liċ-Chairman’s Office jew jibagħtu email liċ-Chairman’s Office. Kif spjegajt qabel, jiena bħala l-bniedem li mbagħad kont naħdem fuq il-contracts, kienet tispiċċa għandi, però ħafna nies mhux se jċemplu lili dirett.

ONOR. OWEN BONNICI:  U l-argument tal-Minuti huwa għax hawnhekk jiġu n-nies wieħed wara l-ieħor jgħidu li huma għamlu dak li kien isir qabel, u meta aħna staqsejnihom li kien hemm Minuti bil-miktub sal-2003, bil-kemm ma kenux imeruna.  

IS-SUR PIPPO PANDOLFINO:  Anke jien kont immerik!

ONOR. OWEN BONNICI:  Imbagħad meta ħarġu fil-ġurnali, inti stess għedt li it was the first time.  Inti għedtli li kien hemm żvilupp sal-2011; bejn 2003 u 2004 kien hemm rigress.

IS-SUR PIPPO PANDOLFINO:  Ma naqbilx.

ONOR. OWEN BONNICI:  Inti m’intix se taqbel.

ONOR. LUCIANO BUSUTTIL:   Jiġifieri inti qed tgħid li, fl-2004, ma kienx hemm bżonn is-salvagwardi li mbagħad daħlu f’2011, qisna konna għadna qegħdin fi żmien homo neanderthalensis?!  Nitkellem għalija, jien fl-2004 kont sindku u biex nixtri biċċa photocopier ukoll kont nagħmel t-tenders bis-sealed envelopes ġot-tender box magħluqa bil-katnazz.  Jiġifieri qed nitkellmu fuq xi ħaġa li huwa ovvju li l-affarijiet għandhom isiru hekk.   Però għalik, li jsir il-fuel procurement – fejn kienu jintnefqu l-miljuni – b’dan il-mod, hija xi ħaġa normali għal dak iż-żmien.

IS-SUR PIPPO PANDOLFINO:  Le, mhux qed ngħid hekk.  Jien ngħid li fit-tenders tal-Gvern għandek proċedura, titfa’ fis-sealed box, eċċ.  Meta jkun hemm ammonti kbar għandek it-three envelope system u hemm il-proċedura.   Fix-xiri ta’ żejt, kien hemm żmenijiet fejn kien bniedem wieħed jinnegozja waħdu, jagħmel kollox waħdu u mbagħad japprovalu xi ħadd.    

ONOR. OWEN BONNICI:  Meta kien dan iż-żmien?

IS-SUR PIPPO PANDOLFINO:  Fin-1980s hekk kien jinxtara ż-żejt.

ONOR. OWEN BONNICI:  Imma aħna konna nixtruh mil-Libja, hux hekk?

IS-SUR PIPPO PANDOLFINO:  Le, mhux mil-Libja.  Dan kien fil-gazzetta ta’ din il-ġimgħa, għandi kopja hawn. 

ONOR. LUCIANO BUSUTTIL:  Min kiteb l-ittra li qed tikkwota minnha u li għamiltha vanġelu, tafu?

IS-SUR PIPPO PANDOLFINO:  M’għandix idea min hu.    

ONOR. LUCIANO BUSUTTIL:  Jiġifieri din l-ittra għamiltha vanġelu u ma tafx min hu!

IS-SUR PIPPO PANDOLFINO:  Imma li bniedem jitkeb f’”The Times” u jgħid li kien jagħmel hekk, ma nistax nimmaġina li se joqgħod jigdeb fuq dawn l-affarijiet.   Jien qed nispjega kif mhux rigress.   Dan li għandi f’idejja huwa tender document ...
ONOR. OWEN BONNICI:  Qed tgħid li fin-1980s ... 

IS-SUR PIPPO PANDOLFINO:  Nista’ nurihielek, għax għandi kopja miegħi.

ONOR. OWEN BONNICI:  Jien naf għal liema artiklu qed tgħid; qrajtu bħalma qrah kulħadd.    Inti qed tgħid li fin-1980s kien isir ix-xiri taż-żejt bl-istess mod li beda jsir wara l-2003?  

IS-SUR PIPPO PANDOLFINO:  No.

ONOR. OWEN BONNICI:  Jiġifieri we are not comparing like with like.

IS-SUR PIPPO PANDOLFINO:   Kien jixtri dirett.

THE CHAIRMAN:  Ippermettuli ftit.  Jekk m’iniex sejjer żball, għalkemm mhuwiex tant rilevanti u attinenti għar-rapport li għandna għad-diskussjoni, għall-verità storika qabel l-1987 ix-xiri taż-żejt kien jiġi nnegozjat minn Alla jaħfirlu l-Prim Ministru ta’ dak iż-żmien.   Hija verità storika li meta Mintoff spiċċa minn Prim Ministru, żamm l-uffiċċju tiegħu fil-House of Four Winds, u waħda mill-mansjonijiet li kienet baqgħet f’idejh kienet ix-xiri u n-negozjar taż-żejt.   Jiġifieri din hija verità storika.  Issa nerġa’ ngħid li aħna qegħdin nitkellmu fuq il-perijodu bejn l-2008 u l-2011.

ONOR. LUCIANO BUSUTTIL:  Trid tindirizza lix-xhud għax hu mar fuq perijodu ieħor mhux aħna.

ONOR. OWEN BONNICI:   Ħudu paċenzja bija, mhuwiex minnu dak li qed jgħid il-kollega tiegħi.  Kien isir in-negozjar fejn tidħol il-foreign exchange mill-Perit Mintoff dak iż-żmien, Alla jagħtih il-Ġenna; però ma nixtieqx nidħol f’dibattitu għal kif kien isir ix-xiri ta’ dak iż-żejt, għax il-kuntest kien differenti għax kien hemm kuntratt ta’ xiri preferenzjali mal-Libja.  Però fuq dak l-argument ma nixtieqx nidħol ħalli nerġgħu ngħaddu għall-2008.

ONOR. LUCIANO BUSUTTIL:  Aħna fuq dak il-perijodu staqsejna; ix-xhud mar fuq perijodu ieħor.

THE CHAIRMAN:  Ippermettuli.  Sur Pandolfino, inti se taqra l-ittra li hemm f’dik il-gazzetta relatata mal-perijodu kopert mir-rapport tal-Awditur?

IS-SUR PIPPO PANDOLFINO:  Relatat max-xiri taż-żejt.

THE CHAIRMAN:  Ta’ liema perijodu?   

IS-SUR PIPPO PANDOLFINO:  Tan-1980s.

THE CHAIRMAN:  U fis-sustanza x’hemm?

IS-SUR PIPPO PANDOLFINO:   Hawnhekk hawn miktub hekk: ...

THE CHAIRMAN:  M’hemmx għalfejn taqraha.  Għidilna x’hemm fis-sustanza.

IS-SUR PIPPO PANDOLFINO:  Hawn li:

“For two years during the first half of the 1980s, I was solely responsible for the purchase of all energy products, including coal, on behalf of Enemalta.  I used to make contacts, negotiate the best prices possible and present the results to the late Dom Mintoff for approval to proceed on the best offer.   Then we didn’t have procurement boards and therefore minutes were not required.  However I kept a schedule of prices intiatially offered and any changes, following further negotiation.  The procurement policy was verbal and simple ...”
 
U jkompli.  Jien m’iniex qed nuża dan bħala eżempju ta’ ħażin.  

THE CHAIRMAN:  X’inhu l-punt tiegħek allura?

IS-SUR PIPPO PANDOLFINO:  M’iniex qed ngħid li dan huwa ħażin jew tajjeb; sempliċement qed ngħid li meta bniedem jaqbad xi ħaġa li ġrat fl-2011, u kienet improvement fuq dak li ġara qabel, ma jfissirx li dak kollu li sar qabel kien ħażin.   Meta jien dħalt l-Enemalta fl-2004 ...  (Interruzzjonijiet)

THE CHAIRMAN:  Ma jfissirx li jrid jaqbel magħna jew aħna naqblu miegħu.

ONOR. JUSTYNE CARUANA:  Imma bir-rispett kollu, kull min ġie qablu qalilna li with hindsight ...

ONOR. LUCIANO BUSUTTIL:  Qegħdin niddefendu l-indifendibbli hawnhekk.

THE CHAIRMAN:  Jien qed ngħid li m’għandniex nagħmlu dibattitu.

ONOR. LUCIANO BUSUTTIL:  Jekk iwieġeb il-mistoqsijiet biss u ma jagħmilx dibattitu, ma jsirx dibattitu.

ONOR. JUSTYNE CARUANA:   Inti m’intix ġej minn kamp estraneu għall-amministrazzjoni, ġej mill-bank, mill-Air Malta u staqsejtek fuq l-RMC li kont fih u jekk kontux iżżommu Minuti eċċ.  Jiġifieri l-proċedura kont taf x’inhi; li żżomm il-Minuti huwa l-bare minimum ta’ record keeping!

IS-SUR PIPPO PONDOLFINO:   Il-proċedura li żżomm il-Minuti kien jafha kull membru li daħal f’dik il-kamra, mhux jien biss.   Jien qed ngħid li ma naqbilx magħkom fuq li kien hemm rigress, għax il-Kumitat mhuwiex il-Minuti; il-Kumitat hu pereżempju t-tender li toħroġ.  F’idejja għandi tender document ta’ żewġ prodotti li kienu joħorġu fl-2004.  

THE CHAIRMAN:  X’qed turi hemmhekk?

IS-SUR PIPPO PANDOLFINO:  Dan huwa tender document li kien ħareġ 3rd August 2004.

ONOR. JUSTYNE CARUANA:   Dawk fejn joħorġu?

IS-SUR PIPPO PANDOLFINO:   Dawn l-Enemalta tagħtihom lill-fuel suppliers kollha li qegħdin fuq il-lista.  Jiġifieri any fuel supplier li qiegħed fuq il-lista għandu dan id-dokument; it is practically a public document.

ONOR. JUSTYNE CARUANA:    Jiġifieri jien nista’ nġibu?

IS-SUR PIPPO PANDOLFINO: Jekk għandek kuntatt ma’ xi fuel supplier tista’ ġġibu.   

ONOR. JUSTYNE CARUANA:  Imma jien li m’għandi kuntatti ma’ ħadd, kif se nġibu?

IS-SUR PIPPO PANDOLFINO:  Jekk m’għandekx kuntatt, m’għandekx ċans iġġibu.  

ONOR. JUSTYNE CARUANA:  Mela mhuwiex pubbliku.

IS-SUR PIPPO PANDOLFINO:  Dan huwa tender document ta’ żewġ prodotti li ħareġ fi 2004, it was sent solely by fax and very bare.   Imbagħad “dan” hu t-tender document ta’ prodott wieħed li ħareġ fl-2008, fih 7 pages, it is all terms and conditions, you can send by fax or by email etc.  So there was some change mhux there was no change.  Anke l-kwalità tad-dokument li kien joħroġ.

THE CHAIRMAN:  Jiġifieri l-argument tiegħek huwa li dawk is-snin kien hemm ċertu titjib fid-dettall tal-ħruġ tat-tender, qed nifhem sew?

ONOR. JUSTYNE CARUANA:  Alla ħares le.

IS-SUR PIPPO PANDOLFINO:  Jiġifieri l-Kumitat ma baqax iżomm il-Minuti ...

ONOR. LUCIANO BUSUTTIL:  U għaxar snin oħra ikun hemm improvement fuq li hemm illum.

IS-SUR PIPPO PANDOLFINO:   ...  imma ma jfissirx li dak li sar kien kollu ħażin.  Jien dak hu l-argument tiegħi.

ONOR. OWEN BONNICI:   Imma fit-trasparenza, bid-dovut rispett, morna lura.   Inti tgħid li le, imma jien nibqa’ ngħid sa għada filgħodu li morna lura.  Issa nitlobkom tippermettuli ftit, mhux b’nuqqas ta’ rispett lejk, Sur Pandolfino, però għandi bżonn immur għax irrid nagħmel l-aġġornament.

THE CHAIRMAN:  Naħseb li eżawrejna l-punti kollha.

IS-SUR PIPPO PANDOLFINO:  Mr Chairman, xtaqt ngħid xi ħaġa tal-aħħar.

THE CHAIRMAN:  Ikkonkludi fil-qosor.
IS-SUR PIPPO PANDOLFINO:  Fuq din se nikkonkludi.     Jien ġejt mistoqsi kif kont inkun naf fuqhiex kont qed inħallas, għax l-issue kienet fuq il-pagamenti.  Wara t-tender kien isir kuntratt, u l-pagamenti kollha kienu jsiru abbażi tal-kuntratt; jiġifieri mhux ħadd ma kien jaf x’qed iħallas.  Kien ikun hemm, fost oħrajn, bill of lading, quantities, quality certificates u kuntratt kontra xiex għandek benchmark.  Again il-pagamenti ma kontx niċċekkjahom jien waħdi, kien hemm Financial Controller u Accountant fil-Petroleum Division li kienu jiċċekkjaw id-dettall kollu, jaraw li l-quantity, il-quality u kollox jaqbel, imbagħad iħallsu.

THE CHAIRMAN:   Hawn xi kummenti oħra?   Nirringrazzjawk ħafna, Sur Pandolfino, u tista’ tillarga.  

Irrid ngħid li din kienet it-tielet darba li x-xhud ta’ wara, li huwa l-Inġinier Philip Borg,  għednielu li jkollu jitlaq għax ma konniex se nlaħħquh.  Inħossni skomdu ħafna, imma ma kellix kontroll fuq il-ħin u allura għednilu li jista’ jitlaq.  Il-laqgħa li jmiss fuq dan is-suġġett hija nhar it-Tnejn, 14 ta’ Ottubru, imbagħad l-Erbgħa 16 ta’ Ottubru bejn is-6:30 p.m u d-9:30 p.m.  Jien nixtieq li nagħmlu tentattiv ilkoll kemm aħna li nsibu ġurnata oħra matul dik il-ġimgħa, filgħodu, wara nofsinhar jew filgħaxija, ħalli nirkupraw ftit.   Infakkarkom li għadna fuq il-membri tal-FPC.

Jidher li qed naqblu fuq it-Tnejn 14 ta’ Ottubru fid-9:30 a.m.

MINUTI

THE CHAIRMAN:  Peress li fil-bidu tal-laqgħa m’approvajniex il-Minuti, nistaqsikom jekk hawnx korrezzjonijiet għall-Minuti?  Jidher li m’hawnx, għalhekk il-Minuti huma kkonfermati.
[bookmark: _GoBack]Il-Minuti tal-Laqgħa Nru. 12, li saret fl-20 ta’ Settembru 2013, ġew ikkonfermati. 

THE CHAIRMAN:  Ninfurmakom ukoll li rċevejna inkartament mingħand l-Uffiċċju tal-Awditur Ġenerali li kienet intalbet mill-Onor. Fenech Adami fl-aħħar laqgħa.

Fid-9:12p.m. il-Kumitat aġġorna.

